
Útdráttur	  

Ritgerð	  þessi	  fjallar	  um	  kynferðislegt	  ofbeldi	  gagnvart	  börnum.	  Í	  ritgerðinni	  verður	  

leitast	   við	   að	   svara	   eftirfarandi	   spurningum:	   Hver	   er	   skilgreining	   á	   kynferðislegu	  

ofbeldi	  gagnvart	  börnum?	  Hvaða	  afleiðingar	  hefur	  kynferðislegt	  ofbeldi	   í	   för	  með	  

sér?	   Hvaða	   breytingar	   hafa	   orðið	   á	   lögum	   um	   fyrningu	   kynferðisbrota	   gagnvart	  

börnum?	  Einnig	  mun	  ég	  gera	  grein	  fyrir	  starfsemi	  barnaverndarnefnda,	  Barnahúss	  

og	  Barnaverndarstofu.	  

Kynferðislegt	  ofbeldi	   gagnvart	  barni	   er	  þegar	  barn	   sem	  ekki	   hefur	  náð	  18	  

ára	   aldri,	   er	   neytt	   eða	   þvingað	   gegn	   sínum	   vilja	   til	   að	   vera	   þátttakandi	   í	  

kynferðislegri	  athöfn.	  Ofbeldið	  getur	  falið	  í	  sér	  beina	  snertingu	  eins	  og	  kossa	  og	  káf	  

á	   líkama	   barns	   sem	   og	   óbeina	   snertingu	   sem	   er	   til	   að	   mynda	   gægjuhneigð	   og	  

kynferðislegt	   tal.	   Kynferðisofbeldi	   gegn	   barni	   getur	   verið	   skaðlegt	   fyrir	   barnið	   og	  

haft	   ýmsar	   afleiðingar.	   Í	   kjölfar	   kynferðislegs	   ofbeldis	   getur	   barn	   upplifað	  

sektarkennd,	  þunglyndi	  og	  átt	  við	  kynlífsvanda	  að	  stríða.	  Fyrning	  brota	  getur	  einnig	  

haft	  ýmiskonar	  áhrif	  á	  þolendur	  og	  oftar	  en	  ekki	  geta	  liðið	  mörg	  ár	  þar	  til	  þolendur	  

eru	  tilbúnir	  til	  að	  segja	  frá	  ofbeldinu.	  Þegar	  brotið	  hefur	  verið	  á	  barni	  kynferðislega	  

er	  nauðsynlegt	  að	  hafa	  starfsmenn	  sem	  vinna	  að	  slíkum	  málum,	  en	  þeir	  starfa	  til	  að	  

mynda	  innan	  barnaverndarnefndar.	  	  

Formáli	  	  

Ritgerð	   þessi	   er	   lokaverkefni	   til	   BA-‐prófs	   í	   félagsráðgjöf.	   Leiðbeinandi	   minn	   var	  

Freydís	  Jóna	  Freysteinsdóttir	  og	  vil	  ég	  færa	  henni	  sérstakar	  þakkir	  fyrir	  ábendingar,	  

gagnrýni	  og	  faglega	  leiðsögn.	  Einnig	  vil	  ég	  þakka	  foreldrum	  mínum	  þeim	  Guðrúnu	  

Sigurbjörgu	   Guðmundsdóttur	   og	   Guðmundi	   Hákoni	   W.	   Guðnasyni	   fyrir	   að	   hafa	  

alltaf	  verið	  til	  staðar	  fyrir	  mig	  yfir	  skólatímann,	  veitt	  mér	  ómetanlegan	  stuðning	  og	  

hvatningu	  í	  öllu	  því	  sem	  ég	  hef	  tekið	  mér	  fyrir	  hendur.	  Að	  lokum	  vil	  ég	  aftur	  þakka	  

móður	  minni	  fyrir	  að	  hafa	  gefið	  sér	  tíma	  fyrir	  yfirlestur	  á	  ritgerðinni.	  

Inngangur	  

Í	   þjóðfélagi	   okkar	   er	   ofbeldi	   gegn	   börnum	   vandamál	   sem	   fer	   vaxandi	   með	   ári	  

hverju.	  Til	  að	  hægt	  sé	  að	  hindra	  vandamál	  sem	  slíkt	  þarf	  að	  auka	  fræðslu	  þar	  sem	  

frekari	  þekking	  getur	  dregið	  úr	  ýmsum	  vandamálum	  sem	  koma	  í	  kjölfar	  ofbeldisins	  

og	   þar	   með	   aðstoða	   þolendur	   til	   að	   takast	   á	   við	   þau	   (Ólöf	   Ásta	   Farestveit	   og	  

Þorbjörg	  Sveinsdóttir,	  2006).	  	  

Markmið	  ritgerðarinnar	  er	  fyrst	  og	  fremst	  að	  gera	  grein	  fyrir	  kynferðislegu	  

ofbeldi	  gagnvart	  börnum	  og	  hvaða	  afleiðingar	  það	  hefur	  í	  för	  með	  sér.	  Þegar	  barn	  

er	   beitt	   kynferðislegu	   ofbeldi	   geta	   afleiðingarnar	   fylgt	   barni	   langt	   fram	   á	  

fullorðinsaldur,	  börn	  taka	  reynslu	  sína	  úr	  æsku	  með	  sér	  út	  í	  lífið	  og	  því	  er	  mikilvægt	  

að	  börn	  hljóti	  góða	  umönnun	  og	  öryggi	  á	  uppvaxtarárum	  svo	  að	  þau	  fái	  að	  þroskast	  

á	   sem	   heilbrigðastan	   hátt.	   Til	   að	   fá	   betri	   innsýn	   í	   upplifanir	   þolenda	  

kynferðisofbeldis	   verður	   sagt	   frá	   frásögnum	   þolenda	   sem	   komið	   hafa	   fram	   í	  

fjölmiðlum	  með	  reynslu	  sína	  af	  slíku	  ofbeldi	  og	  þær	  afleiðingar	  sem	  hafa	  fylgt	  þeim	  

í	   kjölfar	   ofbeldisins.	   Margir	   þolendur	   sem	   hafa	   orðið	   fyrir	   kynferðisofbeldi	   sem	  

börn	  eru	  komnir	  á	   fullorðinsaldur	  og	  hafa	  ákveðið	  að	  segja	   frá	  ofbeldinu	  en	  geta	  

síðan	  ekki	  kært	  kynferðisbrotin	  vegna	  þess	  að	  brotin	  eru	  fyrnd.	  Fyrning	  brota	  geta	  

haft	  áhrif	  og	  ýmsar	  afleiðingar	  fyrir	  þolandann	  en	  árið	  2007	  voru	  gerðar	  breytingar	  

á	   fyrningarreglum	   almennra	   hegningarlaga	   sem	   nánar	   verður	   farið	   í	   síðar.	  

Kynferðisofbeldi	  gagnvart	  börnum	  er	  alvarlegt	  og	  varðar	  við	   lög	  en	  einnig	  verður	  

fjallað	   um	   refsirammann	   síðar	  meir.	   Í	   þessari	   ritgerð	   verður	   leytast	   við	   að	   svara	  

eftirfarandi	  spurningum:	  

• Hver	  er	  skilgreining	  á	  kynferðislegu	  ofbeldi	  gagnvart	  börnum?	  

• Hvaða	  afleiðingar	  hefur	  kynferðislegt	  ofbeldi	  í	  för	  með	  sér?	  

• Hvaða	   breytingar	   hafa	   orðið	   á	   lögum	   um	   fyrningu	   kynferðisbrota	  

gagnvart	  börnum?	  

Hugmyndin	  að	  þessu	  efnisvali	  kom	  í	  kjölfar	  þeirra	  umræðna	  sem	  hefur	  verið	  í	  

fjölmiðlum	  um	  kynferðisofbeldi	  og	  fyrningu	  kynferðisbrota.	  Þar	  sem	  ég	  hafði	  ekki	  

mikið	  velt	  fyrir	  mér	  fyrningu	  kynferðisbrota	  langaði	  mig	  til	  þess	  að	  kynna	  mér	  málið	  

betur	   og	   fjalla	   um	   það	   í	   þessari	   ritgerð.	   Einnig	   var	   ástæðan	   fyrir	   vali	   á	   þessu	  

viðfangsefni	   sú	   að	  mig	   langaði	   að	   leggja	   áherslu	   á,	   að	  með	   aukinni	   umræðu	   og	  

umfjöllun	   um	   kynferðisofbeldi	   gagnvart	   börnum,	   er	   hægt	   að	   sporna	   gegn	  

langvarandi	  afleiðingum	  ofbeldisins	  með	  því	  að	  hvetja	  þolendur	   til	   að	   stíga	   fram,	  

segja	  frá	  ofbeldinu	  og	  fá	  þá	  aðstoð	  sem	  hentar	  hverjum	  og	  einum.	  Aukin	  þekking	  á	  

viðfangsefninu	   gerir	   þjóðfélagsþegnum	   kleyft	   að	   bregðast	   við	   grunsemdum	   um	  

ofbeldi	  og	  þar	  af	  leiðandi	  að	  ná	  að	  koma	  í	  veg	  fyrir	  frekari	  skaða	  sem	  ofbeldið	  getur	  

hlotið	  af	  sér.	  Viðfangsefni	  sem	  þetta	  á	  undir	  engum	  kringumstæðum	  að	  fara	  leynt	  

með	   heldur	   ætti	   það	  ætíð	   að	   vera	  meðal	   helstu	   umræðna	   í	   samfélaginu.	   Aukin	  

umræða	  um	  kynferðisofbeldi	  getur	  leitt	  af	  sér	  meiri	  þekkingu	  fyrir	  almenning	  sem	  

og	   þolendur	   kynferðisofbeldis	   sem	   getur	   þar	   af	   leiðandi	   haft	   hvetjandi	   áhrif	   á	  

þolendur	  til	  að	  segja	  fyrr	  frá	  ofbeldinu.	  	  

Þær	   heimildir	   sem	   stuðst	   var	   við	   eru	   greinar	   úr	   fræðitímaritum,	   lög	   og	  

reglugerðir,	   ýmsar	   heimildir	   af	   veraldarvefnum,	   rannsóknir,	   bækur	   og	   frásagnir	  

þolenda	  sem	  stigið	  hafa	  fram	  í	  fjölmiðlum.	  	  

Ritgerðinni	   er	   skipt	   í	   fimm	   kafla.	   Í	   fyrsta	   kaflanum	   er	   gert	   grein	   fyrir	  

skilgreiningum	   kynferðislegs	   ofbeldis	   og	   hvernig	   ýmsir	   fræðimenn	   hafa	   skilgreint	  

ofbeldið.	   Fjallað	   verður	  um	  þolendur	   kynferðisofbeldis	  og	   farið	   verður	   yfir	   ýmsar	  

rannsóknir	  um	  hversu	  hátt	  hlutfall	  barna	  verður	  fyrir	  kynferðislegu	  ofbeldi.	  Þar	  að	  

auki	  verður	  fjallað	  um	  einkenni	  þolenda	  og	  afleiðingum	  kynferðislegs	  ofbeldis,	  sem	  

geta	  lýst	  sér	  meðal	  annars	  í	  óeðlilegri	  hegðun	  barns	  og	  sállíkamlegum	  einkennum.	  

Þannig	  verður	  farið	  yfir	  afleiðingar	  þolenda	  sem	  meðal	  annars	  er	  hægt	  að	  flokka	  í	  

skammtíma-‐og	   langtímaafleiðingar.	  Annar	  kafli	   fjallar	  um	  þær	  kenningar	  er	  varða	  

kynferðisofbeldi	  og	  eru	  feðraveldi	  og	  fjölskyldukerfiskenningar	  teknar	  fyrir.	  Í	  þriðja	  

kafla	  er	  fjallað	  um	  frásagnir	  þolenda	  kynferðisofbeldis	  úr	  fjölmiðlum	  þar	  sem	  sagt	  

verður	  frá	  upplifunum	  fimm	  þolenda	  sem	  urðu	  fyrir	  kynferðisofbeldi	  sem	  börn.	  

	  Í	   fjórða	   kafla	   verður	   fjallað	   um	   almennu	   hegningarlögin	   ásamt	   lagaákvæði	  

norðurlandanna.	   Auk	   þess	   verður	   umfjöllun	   um	   fyrningu	   kynferðisbrota,	   þær	  

lagabreytingar	  sem	  gerðar	  hafa	  verið	  á	  fyrningarreglum	  almennra	  hegningarlaga	  og	  

þær	  síðan	  bornar	  saman	  við	  Danmörk,	  Noreg,	  Finnland,	  Svíþjóð	  og	  England.	  Fimmti	  

kafli	   fjallar	   um	   tilkynningarskyldu	   og	   þau	   úrræði	   sem	   eru	   í	   boði	   fyrir	   þolendur	  

kynferðisofbeldis.	  Þar	  verður	  sagt	  frá	  starfsemi	  barnaverndarnefnda,	  Barnahúss	  og	  

Barnaverndarstofu.	  Að	  lokum	  verður	  fjallað	  um	  starf	  félagsráðgjafa	  á	  þessu	  sviði.	  	  

1 Kynferðislegt	  ofbeldi	  	  	  

1.1 Skilgreiningar	  

Lagalegar	   skilgreiningar	   á	   kynferðislegu	   ofbeldi	   gagnvart	   börnum	   eru	   breytilegar	  

eftir	   löndum.	   Fagfólk	   skilgreinir	   ofbeldið	   á	   mismunandi	   hátt	   og	   þar	   af	   leiðandi	  

getur	  reynst	  erfitt	  að	  samræma	  skilgreiningarnar.	  Félagsleg	  og	  siðferðisleg	  gildi	  og	  

viðmið	   samfélagsins	  hafa	   áhrif	   á	  hvernig	  ofbeldi	   gegn	  börnum	  er	   skilgreint	  og	  er	  

ástæðan	  fyrir	  misræmi	  skilgreininga	  að	  öllum	  líkindum	  komin	  til	  vegna	  þess.	  Meðal	  

skilgreininga	   kynferðislegs	   ofbeldis	   gagnvart	   börnum	   segir	   að	   ofbeldið	   lýsir	   sér	   á	  

þann	   hátt	   að	   barn,	   sem	   ekki	   hefur	   náð	   18	   ára	   aldri,	   er	   neytt	   eða	   þvingað	   gegn	  

sínum	  vilja	  til	  að	  vera	  þátttakandi	  í	  kynferðislegri	  athöfn.	  Þolandinn	  er	  til	  að	  mynda	  

þvingaður	  til	  kynferðismaka	  eða	  neyddur	  til	  að	  snerta	  kynfæri	  viðkomandi	  (Bryndís	  

Björk	   Ásgeirsdóttir,	   2011).	   Skilgreiningar-‐	   og	   flokkunarkerfi	   í	   barnaverndarmálum	  

(SOF)	   skilgreinir	   kynferðislegt	   ofbeldi	   gagnvart	   börnum	   sem	   kynferðislega	   athöfn	  

gegn	  barni	   eða	  með	  barni	   sem	  ekki	  hefur	  náð	  15	  ára	  aldri,	  með	  eða	  á	  móti	   vilja	  

þess	   barns	   sem	   fyrir	   ofbeldinu	   verður.	   Þar	   að	   auki	   felur	   kynferðislegt	   ofbeldi	  

gagnvart	   börnum	   í	   sér	   kynferðislega	   athöfn	   gegn	   barni	   eða	  með	   barni	   sem	   náð	  

hefur	  15	  ára	  aldri	  eða	  er	  eldra,	  á	  móti	  vilja	  barnsins	  (Freydís	  Jóna	  Freysteinsdóttir,	  í	  

prentun).	  

Einnig	   er	   hægt	   er	   að	   skilgreina	   kynferðislegt	   ofbeldi	   líkt	   og	   Ólöf	   Ásta	  

Farestveit	   og	   Þorbjörg	   Sveinsdóttir	   (2006)	   gera	   í	   bók	   sinni	   Verndum	   þau.	  

Samkvæmt	  þeim	  felur	  kynferðislegt	  ofbeldi	  í	  sér	  kynferðislega	  athöfn	  sem	  er	  beitt	  

gegn	  vilja	  þess	  sem	  fyrir	  því	  verður.	  Auk	  þess	  er	  notast	  við	  orð	  eða	  myndir	  og	  getur	  

þessi	  ásetningur	  orðið	  þolandanum	  að	  skaða.	  Hvað	  varðar	  hugtakið	  kynferðislegt	  

ofbeldi	  koma	  þær	  svo	  að	  orði:	   „Kynferðislegt	  ofbeldi	  er	  hugtak	  sem	  notað	  er	  um	  

kynferðislega	  misnotkun,	  kynferðislega	  áreitni,	  kynferðislegt	  ofbeldi	  og	  sifjaspell.“	  

(bls.	  10).	  

Þegar	  um	  kynferðislegt	  ofbeldi	  er	  að	  ræða	  hafa	  börn	  hvorki	  þroska	  né	  aldur	  

til	  þess	  að	  skilja	  athöfnina	  og	  geta	  sökum	  þess	  aldrei	  veitt	  samþykki	  sitt	  á	  atvikinu	  

því	  þau	  skilja	  ekki	  hvað	  í	  því	  felst.	  Það	  sem	  gerandi	  kynferðislegs	  ofbeldis	  gerir	  er	  

að	  auðmýkja,	   lítillækka	  og	   ráða	  yfir	  þolandanum.	  Hvorki	   er	   tekið	   tillit	   til	   líðan	  né	  

vilja	   þess	   sem	   fyrir	   því	   verður.	   Kynferðisofbeldi	   er	   til	   í	   fleiri	   en	   einni	  mynd.	   Það	  

getur	   verið	   ofbeldi	   sem	   felur	   í	   sér	   beina	   snertingu	   eins	   og	   kossar,	   þukl	   og	   káf	   á	  

líkama	  barns	  og	  kynfærum	  bæði	  utan	  og	  innan	  klæða	  þess.	  Það	  getur	  einnig	  falið	  í	  

sér	  að	  barn	  er	  látið	  snerta	  gerandann	  á	  þann	  hátt.	  Allar	  tilraunir	  til	  innþrengingar	  í	  

líkama	   barns	   fellur	   einnig	   undir	   beina	   snertingu,	   hvort	   sem	   um	   ræðir	   í	   leggöng,	  

munn	  eða	   endaþarm.	   Það	   skiptir	   engu	  máli	   hvort	   það	   sé	   gert	  með	   tungu,	   fingri,	  

hlutum	  eða	  getnaðarlim.	  Kynferðisofbeldi	  sem	  felur	  ekki	  í	  sér	  beina	  snertingu	  er	  til	  

að	  mynda	  gægjuhneigð	  og	  sýnihneigð,	  kynferðislegt	  tal,	  að	  sýna	  barni	  klámefni	  eða	  

að	  taka	  samskonar	  myndir	  af	  börnum.	  Einnig	  flokkast	  það	  sem	  kynferðislegt	  ofbeldi	  

ef	  gerandi	   fróar	  sér	   í	  augsýn	  barns	   (Ólöf	  Ásta	  Farestveit	  og	  Þorbjörg	  Sveinsdóttir,	  

2006).	  

Skilgreiningar	   og	   flokkunarkerfið	   (SOF)	   flokkar	   alvarleika	   kynferðislegs	  

ofbeldis	   í	   þrjú	   stig.	   Fyrsta	   og	   alvarlegasta	   stigið	   er	   þegar	   forsjármaður	   hefur	  

samfarir	   við	   barn,	   hvort	   sem	   það	   er	   í	   leggöng	   eða	   endaþarm.	   Auk	   þess	   telst	  

ofbeldið	   á	   fyrsta	   stigi	   ef	   forsjármaður	   hefur	  munnmök	   við	   barn	   eða	   þegar	   barn	  

hefur	   munnmök	   við	   forsjármann.	   Það	   ofbeldi	   sem	   flokkast	   undir	   annað	   stig	   er	  

þegar	  gerandi	  þuklar	  innan	  klæða	  á	  kynfærum	  barns	  og	  þau	  svæði	  sem	  nálægt	  eru	  

kynfærum	   þess	   og	   ef	   barn	   er	   látið	   káfa	   eða	   þukla	   innan	   klæða	   á	   fullþroska	  

einstaklingi,	  svo	  sem	  maga,	  brjóstum,	  rassi	  og	  lærum.	  Kynferðisofbeldi	  á	  þriðja	  og	  

síðasta	  stigi	  er	  til	  að	  mynda	  þegar	  barn	  er	  fengið	  til	  að	  káfa	  eða	  þukla	  á	  fullþroska	  

einstaklingi	  utan	  klæða	  þess,	  þegar	  einstaklingur	  sýnir	  barni	  kynfæri	  sín,	  ef	  myndir	  

eru	   teknar	   af	   barni	   af	   kynferðislegum	   toga	   sem	   og	   ef	   barni	   er	   sýnt	   samskonar	  

myndir	  (Freydís	  Jóna	  Freysteinsdóttir,	  e.d.).	  

Ýmsir	  fræðimenn	  hafa	  skilgreint	  kynferðislegt	  ofbeldi	  í	  gegnum	  tíðina	  og	  má	  

þar	  meðal	  annars	  nefna	  Finkelhor.	  Samkvæmt	  honum	  þá	  á	  kynferðislegt	  ofbeldi	  sér	  

stað	   þegar	   um	   er	   að	   ræða	   barn	   undir	   13	   ára	   aldri	   sem	   á	   aðild	   að	   kynferðislegri	  

athöfn	   við	   aðila	   sem	  er	   að	  minnsta	   kosti	   fimm	  árum	  eldri	   en	  barnið	   sjálft.	   Sama	  

gildir	  fyrir	  þolendur	  á	  aldrinum	  13-‐16	  ára	  ef	  aðilinn	  er	  tíu	  árum	  eldri.	  Kynferðisleg	  

athöfn	   getur	   verið	  mök,	   endaþarmsmök	   eða	   almenn	   snerting	   á	   líkama,	   þá	   einna	  

helst	   snerting	   á	   kynfæri	   þolanda.	   Baker	   og	   Duncan	   hafa	   einnig	   skilgreint	  

kynferðisofbeldi.	  Þeir	   komust	  að	  þeirri	  niðurstöðu	  að	  um	  kynferðislegt	  ofbeldi	   sé	  

að	  ræða	  þegar	  aðili	  sem	  kominn	  er	  yfir	  kynþroskaskeiðið	  fær	  barn	  til	  að	  taka	  þátt	  í	  

athöfn	  sem	  örvar	  viðkomandi	  kynferðislega	  (Glaser	  og	  Frosh,	  1988).	  	  

1.2 Þolendur	  kynferðisofbeldis	  

Þolendur	  kynferðislegs	  ofbeldis	  eru	  í	  flestum	  tilvikum	  kvenkyns	  en	  það	  er	  þó	  talið	  

að	   um	   20-‐30%	   þolenda	   séu	   karlkyns.	   Það	  má	   vera	   að	  með	   aukinni	   umræðu	   um	  

kvenkyns	  gerendur	  og	  karlkyns	  þolendur	  muni	  fleiri	  tilfelli	  meðal	  karlmanna	  koma	  

fram	  (Ólöf	  Ásta	  Farestveit	  og	  Þorbjörg	  Sveinsdóttir,	  2006).	  Samkvæmt	  rannsóknum	  

er	   fjölmennasti	   þolendahópurinn	   á	   aldrinum	   6-‐13	   ára	   og	   eru	   stúlkur	   yngri	   en	  

drengir	   við	   upphaf	   misnotkunarinnar.	   Samkvæmt	   niðurstöðu	   rannsóknar	   sem	  

framkvæmd	  var	  á	  Íslandi	  árin	  2000-‐2001	  eiga	  börn	  á	  aldrinum	  sjö	  til	  tíu	  ára	  mest	  á	  

hættu	  að	  verða	  fyrir	  kynferðislegri	  misnotkun	  eða	  í	  34%	  tilfella	  af	  þeim	  sem	  verða	  

fyrir	  kynferðislegu	  ofbeldi.	  Þar	  að	  auki	  voru	  í	  24%	  tilfella	  sem	  kynferðislegt	  ofbeldi	  

átti	   sér	   stað,	   börnin	   yngri	   en	   sex	   ára	   þegar	   fyrsta	   misnotkunin	   átti	   sér	   stað.	  

Samkvæmt	   rannsókninni	   er	   heildarfjöldi	   þeirra	   sem	   hafa	   verið	   misnotaðir	  

kynferðislega	   fyrir	   18	   ára	   aldur	   17%.	   Drengir	   voru	   þar	   af	   20%	   og	   stúlkur	   80%	  

(Hrefna	  Ólafsdóttir,	  2011).	  

	  Yfirlitsrannsókn	   sem	   gerð	   var	   af	   Finkelhor	   (1994)	   í	   21	   landi	   á	   árinu	   1992	  

sýndi	   að	   tíðni	   kynferðisofbeldis	   var	   á	   bilinu	   3-‐29%	   hjá	   drengjum	   og	   7-‐36%	   hjá	  

stúlkum.	  Árið	  2007	  gerðu	  Pereda,	  Guilera,	  Forms	  og	  Gómez-‐Benito	  (2009)	  úttekt	  á	  

38	   vísindagreinum	   frá	   21	   landi	   og	  báru	   saman	   við	  niðurstöður	   Finkelhors.	   Tíðnin	  

var	   þar	   á	   bilinu	   0-‐53%	   hjá	   stúlkum	   og	   0-‐60%	   hjá	   drengjum.	   Tíðnin	   var	   þó	   í	  

meirihluta	  rannsóknanna	  undir	  10%	  meðal	  drengja.	  	  

Þolendur	  kynferðislegs	  áreitnis	  af	  fjölskyldumeðlimum	  eru	  oftast	  stúlkur	  eða	  

sjö	  stúlkur	  á	  móti	  hverjum	  dreng.	  Ýmsar	  athuganir	  gefa	  til	  kynna	  að	  ein	  af	  hverjum	  

fjórum	   stúlkum	   verði	   fyrir	   kynferðislegu	   aðkasti	   áður	   en	   þær	   verða	   18	   ára.	  

Sifjaspell	  eru	  þar	  af	  38%	  samkvæmt	  könnun	  mannúðarfélagsins.	  Samkvæmt	  þessu	  

virðast	  niðurstöður	  því	  gefa	  til	  kynna	  að	  ein	  af	  hverjum	  tíu	  stúlkum	  verði	  þolendur	  

sifjaspells.	   Vert	   skal	   hafa	   í	   huga	   að	   sumar	   athuganir	   geta	   verið	   ófullkomnar	   en	  

sifjaspell	  og	  þau	  vandkvæði	  sem	  þeim	  fylgja	  virðast	  mun	  algengari	  en	   flestir	  gera	  

sér	  grein	  fyrir	  (Forward	  og	  Buck,	  1988).	  

Í	   rannsókninni	   sem	   var	   framkvæmd	   á	   Íslandi	   árin	   2000-‐2001	   sögðu	   60%	  

þolenda	  ekki	  frá	  misnotkuninni	  strax	  í	  kjölfar	  hennar	  eða	  á	  þeim	  tíma	  sem	  atvikið	  

átti	   sér	   stað.	   Í	   26%	   tilvika	   þorðu	   stúlkur	   ekki	   að	   segja	   frá	   og	   í	   21%	   tilvika	   þorðu	  

drengir	  ekki	  að	  segja	  frá.	  Í	  rannsókn	  sem	  gerð	  var	  í	  Bandaríkjunum	  kom	  fram	  að	  í	  

33-‐75%	   tilvika	   sögðu	   þolendur	   engum	   frá	   misnotkuninni	   og	   voru	   drengir	   í	  

meirihluta	  þeirra	  sem	  ekki	  sögðu	  frá.	  Margar	  rannsóknir	  hafa	  sýnt	  fram	  á	  að	  bæði	  

bein	  og	  óbein	  ógn	  sem	  og	  skömm,	  sektarkennd	  og	  vanþekking	  sé	  ástæðan	  fyrir	  því	  

að	   þolendur	   þori	   ekki	   að	   segja	   frá	  misnotkuninni	   (Hrefna	  Ólafsdóttir,	   2011).	   Þau	  

börn	  sem	  segja	   frekar	   frá	  misnotkuninni	  eru	  eldri	  börn,	  þau	  börn	  sem	  hafa	  verið	  

beitt	   kynferðislegu	   ofbeldi	   í	   eitt	   skipti	   og	   þau	   sem	   hafa	   verið	  misnotuð	   gróflega	  

(Nagel,	  Putman,	  Noll	  og	  Tricket,	  1997).	  	  

1.3 Einkenni	  og	  afleiðingar	  hjá	  þolendum	  

Það	  getur	   reynst	  erfitt	  að	  greina	  hvort	  börn	  hafi	   verið	  beitt	  kynferðislegu	  ofbeldi	  

því	  þau	  sýna	  oft	  sömu	  eða	  svipuð	  einkenni	  og	  þau	  börn	  sem	  orðið	  hafa	  verið	  fyrir	  

annars	  kyns	  ofbeldi.	  Einkennin	  koma	  oft	  fram	  í	  formi	  líkamlegra	  kvartana,	  andlegri	  

vanlíðan	   og	   einnig	   getur	   kynferðisleg	   hegðun	   gefið	  merki	   um	   að	   barn	   hafi	   verið	  

misnotað	   kynferðislega.	   Raunin	   getur	   þó	   verið	   sú	   að	   börn	   sem	   sýna	   óeðlilega	  

kynferðislega	  hegðun	  hafa	  ef	  til	  vill	  séð	  eitthvert	  óviðeigandi	  efni	  af	  kynferðislegum	  

toga,	  í	  til	  að	  mynda	  blöðum,	  sjónvarpi	  eða	  tölvum	  (Ólöf	  Ásta	  Farestveit	  og	  Þorbjörg	  

Sveinsdóttir,	  2006).	  

Það	   getur	   verið	   gagnlegt	   að	   flokka	   einkenni	   barna	   sem	   hafa	   orðið	   fyrir	  

kynferðislegu	   ofbeldi	   í	   þrjá	   flokka.	   Þessir	   þrír	   flokkar	   eru	   kynferðisleg	   hegðun,	  

sjálfskaðandi	   hegðun	   og	   önnur	   möguleg	   hegðunarfrávik.	   Þessi	   einkenni	   eru	   þó	  

eingöngu	  til	  viðmiðunar	  og	  orsakir	  geta	  verið	  aðrar	  en	  þær	  að	  barn	  hafi	  orðið	  fyrir	  

kynferðislegu	  ofbeldi.	  Kynferðisleg	  hegðun	  getur	  birst	  með	  óeðlilega	  miklu	  tali	  um	  

kynlíf	  miðað	  við	  aldur	  eða	  í	  líkamlegri	  tjáningu,	  til	  dæmis	  í	  kynferðislegum	  leikjum.	  

Stúlkur	   geta	   sýnt	   kynferðislega	   ögrandi	   hegðun	   og	   stofnað	   til	   kynferðislegra	  

sambanda	   á	   undan	   drengjum	   sem	   eru	   á	   sama	   aldri,	   en	   drengir	   hafa	   fremur	  

tilhneigingu	   til	   strípihneigðar	   og	   geta	   hugsanlega	   áreitt	   yngri	   börn.	   Með	  

sjálfskaðandi	  hegðun	  eiga	  stúlkur	  það	  til	  að	  brenna,	  rispa,	  skera	  eða	  stinga	  sig	  með	  

oddhvössum	  hlutum.	  Drengir	  sýna	  oftar	  ofbeldishneigða	  hegðun	  gagnvart	  öðrum.	  

Önnur	  hegðunarfrávik	  geta	  verið	  einbeitingarörðugleikar	  og	  hegðunarerfiðleikar	   í	  

skóla	  auk	  margs	  konar	  vanlíðunareinkenna.	  Sum	  börn	  eiga	  það	  til	  að	  draga	  sig	  í	  hlé,	  

verða	   ósýnileg	   í	   skólanum	   og	   verða	   nokkurs	   konar	   áhugalaus	   áhorfandi.	   Önnur	  



  

10 

börn	  eiga	  það	  til	  að	  sýna	  hegðunareinkenni	  í	  formi	  óstýrilátrar	  og	  erfiðar	  hegðunar	  

og	   hætta	   að	   virða	   mörk	   og	   reglur	   annarra.	   Það	   er	   því	   mjög	   mikilvægt	   að	   vera	  

vakandi	   fyrir	   hegðun	   barns	   og	   þeim	   breytingum	   sem	   kunna	   að	   eiga	   sér	   stað	   hjá	  

barni,	   því	   börn	   geta	   sagt	   margt	   án	   orða	   (Ólöf	   Ásta	   Farestveit	   og	   Þorbjörg	  

Sveinsdóttir,	  2006).	  

Þegar	  börn	   sem	  hafa	  orðið	   fyrir	   kynferðisofbeldi	  eru	  orðin	  eldri	  eða	   jafnvel	  

fullorðin	   geta	   þau	   sýnt	   ýmis	   einkenni	   vegna	   ofbeldisins,	   þar	   á	  meðal	   að	   forðast	  

kynlíf,	   óttast	   það	  eða	  hafa	   jafnvel	   óbeit	   á	   því.	   Þau	   geta	   litið	   á	   kynlíf	   sem	   skyldu,	  

tekið	  þátt	  í	  óviðeigandi	  kynferðislegum	  athöfnum	  og/eða	  átt	  í	  erfiðleikum	  með	  að	  

vera	   í	   og	   viðhalda	   ástarsambandi.	   Einkennin	   geta	   einnig	   verið	   neikvæð	   viðhorf	  

gagnvart	  kynhneigð	  sinni	  og	  líkama.	  Þeir	  sem	  hafa	  orðið	  fyrir	  kynferðislegu	  ofbeldi	  í	  

æsku	  eru	  einnig	  líklegri	  til	  að	  beita	  aðra	  kynferðislegu	  ofbeldi	  og	  jafnvel	  finna	  fyrir	  

kynferðislegri	   spennu	   á	   óviðeigandi	   hátt	   gagnvart	   sínum	  eigin	   börnum	   (Courtois,	  

2000).	  

Eftir	   að	   barn	   hefur	   verið	   misnotað	   kynferðislega	   á	   það	   til	   að	   finna	   fyrir	  

sjálfsásökun,	  það	  er	  að	  segja	  barnið	  heldur	  að	  það	  sjálft	  beri	  ábyrgð	  á	  ofbeldinu.	  

Það	  ásakar	  sig	   fyrir	  það	  sem	  gerðist	  og	  að	  hafa	  ekki	  komið	   í	  veg	  fyrir	  ofbeldið.	  Ef	  

barnið	   hefur	   tekið	   við	   gjöfum	   eða	   jafnvel	   fundið	   fyrir	   kynferðislegri	   örvun	   af	  

misnotkuninni	  verður	  sjálfsásökunin	  mun	  sterkari.	  Sektarkenndin	  eykst	  við	  það	  að	  

barnið	  getur	  ekki	   stjórnað	  sínum	  eigin	   líkamlegu	  viðbrögðum	  (Guðrún	   Jónsdóttir,	  

2012).	  	  

Eftir	   því	   sem	   þolandinn	   verður	   eldri	   er	   líklegra	   að	   sektarkennd	   hans	   þróist	  

meira	  út	   í	   sjálfseyðileggingu,	   ef	  hún	  er	   til	   staðar.	  Hann	  getur	  þjáðst	   vegna	   lágrar	  

sjálfsvirðingar	   og	   lítils	   sjálfstrausts	   og	   finnst	   hann	   hvorki	   eiga	   skilið	   líkamlega	   né	  

tilfinningalega	  vellíðan.	  Þolendur,	  þá	  sérstaklega	  stúlkur,	  geta	  fundið	  fyrir	  þörf	  fyrir	  

sjálfsrefsingu	  sem	  getur	  leitt	  þær	  út	  í	  kynferðissambönd	  við	  marga	  karlmenn.	  Þær	  

geta	  ef	   til	  vill	   sýnt	   lauslæti	   í	  þeim	  tilgangi	  að	  auðmýkja	  sjálfa	  sig	  og	  bjóða	   jafnvel	  

upp	  á	  að	  vera	  notaðar	  kynferðislega	  þar	  sem	  þær	  rugla	  saman	  sektarkennd,	  ást	  og	  

kynlífi.	   Sektarkennd	   sem	   þolandinn	   getur	   upplifað	   getur	   komið	   fram	   í	  

sállíkamlegum	  einkennum,	  eins	  og	  til	  dæmis	  mígreni.	  Spennueinkenni	  geta	  einnig	  

komið	   fram,	   þar	   á	  meðal	   húðkvillar,	   magaverkur	   og	   lamandi	   verkir	   (Forward	   og	  

Buck,	  1988).	  	  

Neikvætt	   viðhorf	   til	   kynlífs	   auk	   margskonar	   kynlífsvandamála	   eru	   algengar	  

afleiðingar	   kynferðislegs	   ofbeldis.	   Vert	   skal	   þó	   hafa	   í	   huga	   að	   ekki	   fer	   öll	  

kynferðisleg	   misnotkun	   eins	   fram	   og	   ekki	   eru	   allar	   afleiðingar	   ofbeldisins	   eins	  

alvarlegar.	   Hver	   misnotkun	   fer	   eftir	   aðstæðum	   og	   verður	   vandlega	   að	   meta	  

merkingu	   ofbeldisins	   fyrir	   einstaklinginn	   sjálfan.	   Ofbeldið	   verður	   að	   taka	   mið	   af	  

alvarleika	  þess,	  þá	  hversu	  langt	  það	  hefur	  gengið.	  Jafnframt	  geta	  aðrir	  þættir	  haft	  

áhrif,	   svo	   sem	   tímalengd,	   þá	  hvort	   það	  hafi	   staðið	   yfir	   í	   daga,	  mánuði	   eða	   ár	   og	  

hversu	  oft	  barnið	  varð	   fyrir	   kynferðisofbeldinu.	   Sjálfsmynd	  og	   tengsl	  barnsins	  við	  

geranda	   skiptir	   einnig	   máli	   og	   hvort	   hann	   sé	   utan	   eða	   innan	   heimilis.	   Aldur	   og	  

þroskastig	  barns	  á	  þeim	  tíma	  sem	  misnotkunin	  átti	  sér	  getur	  einnig	  skipt	  sköpum	  

hvað	  varðar	  afleiðingar	  (Freydís	  Jóna	  Freysteinsdóttir,	  e.d.;	  Wakefield,	  2006).	  

Afleiðingar	   kynferðisofbeldis	   geta	   verið	   flokkaðar	   í	   skammtíma-‐	   og	  

langtímaafleiðingar.	   Skammtímaafleiðingar	   koma	   fram	   innan	   tveggja	   ára	   eftir	   að	  

ofbeldinu	   lýkur.	  Börn	  geta	  til	  að	  mynda	  sýnt	  sjálfsskaðandi	  hegðun,	  kynferðislega	  

hegðun,	   reynt	   sjálfsvígstilraunir,	   átt	   í	   erfiðleikum	   með	   nám,	   átt	   í	   erfiðleikum	   í	  

samskiptum	  við	  fólk	  eða	  farið	  út	  í	  áfengis-‐	  og/eða	  fíkniefnaneyslu.	  Börn	  geta	  einnig	  

haft	  líkamleg	  einkenni	  svo	  sem	  magaverk,	  höfuðverk	  og	  aðra	  verki	  sem	  endurtaka	  

sig	   í	   sífellu.	   Ekki	   er	   hægt	   að	   útskýra	   þessi	   einkenni	   læknisfræðilega	   og	   í	   einstök	  

skipti	  geta	  þau	  verið	  það	  alvarleg	  að	   leita	  þarf	  á	  sjúkrahús	  með	  börnin	  (Ólöf	  Ásta	  

Farestveit	  og	  Þorbjörg	  Sveinsdóttir,	  2006).	  

Langtímaafleiðingar	   eru	   langvarandi	   og	   þrálátar	   og	   hrjá	   oftast	   fullorðna	  

einstaklinga	   sem	   hafa	   orðið	   fyrir	   kynferðislegu	   ofbeldi	   sem	   börn.	   Afleiðingarnar	  

geta	   verið	   til	   að	   mynda	   viðvarandi	   kvíði,	   þunglyndi,	   skortur	   á	   félagsfærni,	  

kynlífsvandamál,	   lágt	   sjálfstraust	   og	   sektarkennd.	   Þolendur	   geta	   einnig	   fengið	  

ýmiskonar	   tilfinningalegar	   afleiðingar	   sem	   geta	   birst	   sem	   bæði	   skammtíma-‐	   og	  

langtímaafleiðingar	   og	   má	   þar	   nefna	   lágt	   sjálfsmat,	   sektarkennd,	   depurð,	   kvíði,	  

reiði	  og	  áfallastreita	  (Ólöf	  Ásta	  Farestveit	  og	  Þorbjörg	  Sveinsdóttir,	  2006).	  

Margar	   rannsóknir	   hafa	   sýnt	   að	   kynferðislegt	   ofbeldi	   sé	   líklegt	   til	   að	   hafa	  

langvarandi	  skaðleg	  áhrif	  á	  líðan	  barna,	  en	  þrátt	  fyrir	  það	  er	  ekki	  þar	  með	  sagt	  að	  

það	  eigi	   við	  um	  öll	  börn.	  Hinsvegar	  hefur	  verið	   sýnt	   fram	  á	  að	   tveir	  þriðju	  þeirra	  

barna	   sem	   orðið	   hafa	   verið	   fyrir	   ofbeldi	   af	   þessu	   tagi,	   upplifi	   misalvarlega	  

erfiðleika,	   félagslega	  og/eða	  hegðunarerfiðleika	   (Glaser	  og	  Frosh,	  1988).	  Þegar	   til	  

lengri	  tíma	  er	  litið	  er	  margt	  sem	  gefur	  til	  kynna	  að	  kynferðisleg	  misnotkun	  geti	  haft	  

skaðleg	   áhrif	   á	   geðheilsu	   þolenda.	   Þessi	   líðan	   einkennist	   oft	   af	   neikvæðni,	  

þunglyndi	  og	  lágu	  sjálfsáliti.	  Til	  eru	  hegðunarmynstur	  sem	  eiga	  sér	  gjarnan	  stað	  í	  lífi	  

þolandans,	   svo	   sem	   eirðarleysi,	   martraðir,	   ótímabær	   ólétta	   á	   unglingsaldri	   og	  

erfiðleikar	   í	   skóla.	   Í	  verstu	  tilfellunum	  hafa	  þolendur	  kynferðisofbeldis	  einnig	  gert	  

tilraun	  til	  að	  taka	  sitt	  eigið	  líf.	  Stundum	  virðist	  sjálfsvíg	  vera	  eina	  leiðin	  út	  úr	  ofbeldi	  

sem	   þessu	   og	   afleiðingum	   þess,	   en	   oft	   eru	   sjálfsvígstilraunir	   líka	   ákall	   um	   hjálp	  

vegna	   vanlíðunar	   og	   vonleysis	   sem	   þolandi	   finnur	   fyrir.	   Þar	   að	   auki	   geta	  

sjálfsvígstilraunir	   orðið	   til	   þess	   að	   barnið	   fær	   þá	   aðstoð	   sem	   það	   þarf	   eftir	   að	  

umhverfið	   hefur	   brugðist	   við	   sjálfsvígstilraunum	   þess	   (Glaser	   og	   Frosh,	   1988;	  

Guðrún	  Jónsdóttir,	  2012).	  

2 Kenningar	  	  
Ýmsar	  kenningar	  hafa	  verið	  settar	  fram	  er	  varðar	  kynferðisofbeldi	  gegn	  börnum	  og	  

verða	   hér	   fyrir	   neðan	   skoðaðar	   nánar	   tvær	   kenningar,	   það	   er	   feðraveldi	   og	  

fjölskyldukerfiskenningin.	   Feðraveldi	   gengur	   út	   á	   að	   karlmenn	   hafa	   ætíð	   haft	  

yfirráð	  yfir	   konum	  og	  börnum	  og	   fjallar	   fjölskyldukerfiskenningin	  um	   fjölskylduna	  

og	  tengsl	  innan	  hennar	  (Lerner,	  1986;	  Murray,	  2006).	  	  

2.1 Feðraveldi	  

Feðraveldi	  er	  sögulegt	  hugtak	  sem	  skapaðist	  bæði	  af	  konum	  og	  körlum	  og	  tók	  það	  

ferli	  næstum	  því	  2500	  ár.	   Í	   sinni	  elstu	  mynd	  sést	   feðraveldi	   sem	  sögulegt	  ástand.	  

Fjölskyldan	   var	   grunneiningin	   í	   skipulagi	   feðraveldisins,	   sem	   bæði	   myndaði	   og	  

túlkaði	  stöðugt	  gildi	  þess	  og	  reglur.	  Sú	  hegðun	  og	  þau	  hlutverk	  sem	  þótti	  viðeigandi	  

hvoru	  kyni	  komu	  fram	  í	  siðum,	  gildum,	  félagslegu	  hlutverki	  og	  lögum.	  Hér	  áður	  fyrr	  

voru	  konur	  auðlind	  sem	  karlmenn	  eignuðust,	  rétt	  eins	  og	  karlmenn	  eignuðust	  land.	  

Konur	  voru	  keyptar	  í	  hjónaband	  til	  hagsbóta	  fyrir	  fjölskyldur	  þeirra	  og	  að	  auki	  voru	  

þær	  keyptar	   í	  þrældóm	  þar	  sem	  kynlífsþjónusta	  var	  hluti	  af	  vinnu	  þeirra.	  Það	  má	  

segja	   að	   í	   sinni	   víðustu	   skilgreiningu	   sé	   feðraveldi	   sú	   birtingarmynd	   að	   karlmenn	  

hafi	  yfirráð	  yfir	  konum	  og	  börnum	  innan	  fjölskyldunnar.	  Karlmenn	  stjórnuðu	  öllum	  

mikilvægustu	  stofnunum	  samfélagsins	  og	  var	  konum	  meinaður	  aðgangur	  að	  valdi	  

sem	  slíku	  (Lerner,	  1986).	  

	  Mill	   (1997)	   skrifaði	   árið	   1869	   að	   völd	   karla	   yfir	   konum	   væri	   rótgrónasta	  

yfirráðakerfi	   sögunnar.	  Hann	  bar	  þetta	  yfirráð	   saman	  við	  þrælahald	  en	  á	  þessum	  

tíma	  var	  baráttan	  gegn	  því	  í	  hámarki.	  Ýmsir	  fræðimenn	  hafa	  sett	  fram	  kenningar	  og	  

hugmyndir	  um	  tengsl	  kynjanna	  og	  er	  einn	  þeirra	  breski	   félagsfræðingurinn	  Walby	  

(1997)	  en	  hún	  skilgreinir	   feðraveldið	   (e.	  patriarchy)	   sem:	   „Félagslegt	  yfirráðakerfi	  

þar	  sem	  karlar	  njóta	  góðs	  af	  kerfisbundinni	  undirskipun	  kvenna.“	   (bls.	  20).	  Walby	  

(1997)	   telur	   það	   einnig	   mikilvægt	   að	   fjalla	   um	   feðraveldið	   sem	   kerfislegt	   og	  

félagslegt	   mynstur	   því	   ekki	   eru	   allir	   karlmenn	   sem	   hafa	   þetta	   yfirráð	   og	   þar	   af	  

leiðandi	  er	  ekki	  hver	  einasta	  kona	  undirsett	  vegna	  kyns	  síns.	  

Feðraveldið	  eða	  kynjakerfið	  eins	  og	  það	  getur	  einnig	  kallast,	  er	  borið	  uppi	  af	  

sex	   grunnsviðum	   og	   eru	   þau	   fjölskylda/heimili,	   ríkisvald,	   atvinnulíf,	   ofbeldi,	  

menning	  og	   kynverund.	  Walby	   talar	  um	   tvö	  kerfi,	   það	  er	   kynjakerfi	   einkasviðsins	  

sem	  var	  meginuppspretta	  yfirráðanna	  á	  19.	  öld	  og	  kynjakerfi	  opinbera	  sviðsins	  sem	  

var	   meginuppsprettan	   á	   20.	   öldinni.	   Í	   kynjakerfi	   einkasviðisins	   voru	   konur	  

útskúfaðar	   frá	   opinberri	   þátttöku	   og	   höfðu	   þær	   hvorki	   pólitísk	   né	   borgaraleg	  

réttindi.	   Í	   kynjakerfi	   opinbera	   sviðsins	   eru	   konur	   ekki	   útilokaðar	   frá	   þátttöku	   í	  

samfélaginu	   heldur	   birtast	   yfirráðin	   í	   því	   að	   konur	   eru	   undirsettar	   körlum	   til	   að	  

mynda	  í	  opinberu	  lífi	  og	  atvinnulífi.	  Í	  dag	  er	  kynjakerfi	  opinbera	  sviðsins	  ráðandi,	  en	  

bæði	  kerfin	  eru	  við	  lýði	  samtímis	  (Þorgerður	  Einarsdóttir,	  2006).	  

Hvað	   varðar	   ofbeldi,	   þá	   eru	   karlar	   meirihluti	   gerenda	   og	   konur	   þolenda.	  

Þegar	   í	   ofbeldinu	   birtist	   þetta	   kerfisbundna	   valdamynstur,	   er	   hægt	   að	   tala	   um	  

kynbundið	   ofbeldi	   (Þorgerður	   Einarsdóttir,	   2006).	   Ein	   kenning	   varðandi	   ofbeldi	  

gengur	  út	  frá	  því	  að	  kynferðislegt	  ofbeldi	  gagnvart	  börnum	  sé	  vandamál	  sem	  stafi	  

af	  því	  misrétti	   sem	  sé	  á	  milli	   karla	  og	  kvenna,	   sem	  ávallt	  hefur	  verið	  viðhaldið	  af	  

feðraveldinu.	  Konur	  og	  börn	  hafa	   jafnan	  deilt	  minnihlutastöðu	  og	  þar	  af	   leiðandi	  

hafa	  þau	  bæði	  sætt	  kynferðislegri	  misnotkun	  af	  hálfu	  karla	  (Miller-‐Perrin	  og	  Perrin,	  

2007).	   Takmarkaður	   stuðningur	   við	   kenningar	   femínista	   um	   kynferðslega	  

misnotkun	  á	  börnum	  kemur	   í	  kjölfar	  rannsóknar	  Alexander	  og	  Lupfer	  (1987).	  Þeir	  

komust	   að	   þeirri	   niðurstöðu	   að	   kvenkyns	   háskólanemar,	   sem	   voru	   þolendur	  

sifjaspells,	  greindu	  frá	  meiri	  misskiptingu	  valds	  í	  samböndum	  karla	  og	  kvenna	  innan	  

fjölskyldu	   sinnar,	   heldur	   en	   þeir	   kvenkyns	   nemar	   sem	   voru	   þolendur	  

kynferðislegrar	  misnotkunar	  sem	  átti	  sér	  stað	  utan	  fjölskyldunnar.	  

2.2 Fjölskyldukerfiskenningin	  

Kenningin	  um	  fjölskyldukerfið	  byggir	  á	  nokkrum	  grundvallarforsendum	  um	  hvernig	  

samböndum	   er	   háttað	   innan	   fjölskyldunnar.	   Samkvæmt	   þessari	   kenningu	   eru	  

einstaklingar	  innan	  fjölskyldunnar	  nátengdir	  hvorum	  öðrum	  og	  þar	  af	  leiðandi	  hafa	  

upplifanir	   í	   einum	  hluta	  kerfisins	  einnig	  áhrif	   á	   kerfið	   í	  heild.	   Fræðimenn	  þessara	  

kenninga	  leggja	  áherslu	  á	  þau	  gagnkvæmu	  áhrif	  sem	  hegðun	  einstaklingsins	  hefur.	  

Hringlaga	  orsakasamband,	  sem	  er	  mikilvægt	  hugtak	  innan	  kenningarinnar,	  lýsir	  sér	  

í	  því	  að	  enginn	  einstaklingur	  innan	  fjölskyldunnar	  lifir	  í	  tómarúmi	  og	  allt	  sem	  hann	  

gerir	   hefur	   áhrif	   á	   viðbrögð	   og	   hegðun	   annarra,	   sem	   svo	   aftur	   hefur	   áhrif	   á	  

einstaklinginn	   og	   viðbrögð	   og	   hegðun	   hans.	   Þess	   vegna	   kallast	   þetta	   hringlaga	  

orsakasamband.	  Aðrar	  forsendur	  innan	  kenningarinnar	  eru	  meðal	  annars	  mikilvægi	  

samskipta	  innan	  fjölskyldunnar	  og	  stjórn	  á	  fjölskyldueiningunni	  með	  upplýsingum,	  

endurgjöf	  og	  beinum	  og	  óbeinum	  reglum.	  Þar	  að	  auki	  er	   reynt	  með	  kenningunni	  

um	  fjölskyldukerfið	  að	   forðast	  að	  stimpla	  hegðun	  sem	  góða	  eða	  slæma	  og	   leggja	  

þess	   í	   stað	   áherslu	   á	   að	   kanna	   hvaða	   tilgangi	   hegðunin	   þjónar	   innan	   kerfisins	  

(Murray,	  2006).	  

Fjöldi	  fjölskyldukenninga	  leggja	  áherslu	  á	  það	  hvernig	  hegðun	  móður	  getur	  á	  

einhvern	  hátt	  stuðlað	  að	  misnotkun	  barns.	  Fyrstu	  kenningarsmiðirnir	  töldu	  mæður	  

bera	   ábyrgð	   á	  misnotkuninni	   og	   kenndu	   þeim	   um	   erfiðleika	   í	   hjónaböndum	   svo	  

sem	   kynlífsleysi	   meðal	   hjóna.	   Þannig	   var	   talið	   að	   ef	   kynlíf	   væri	   sjaldan	   stundað	  

innan	  hjónabandsins,	  þá	  ykist	  kynferðisleg	  gremja	  eiginmannsins	  sem	  yrði	  til	  þess	  

að	   hann	   færi	   að	   leita	   fullnægingar	   hjá	   öðrum	   meðlimum	   fjölskyldunnar.	   Aðrar	  

kenningar	  litu	  á	  mæður	  sem	  ábyrgar	  fyrir	  misnotkuninni	  því	  þær	  gátu	  ekki	  verndað	  

barnið	  gegn	  gerandanum	  (Miller-‐Perrin	  og	  Perrin,	  2007).	  	  

Enn	  aðrir	  fræðimenn	  sem	  rannsakað	  hafa	  fjölskyldukerfið	  hafa	  lagt	  áherslu	  á	  

almenn	   einkenni	   fjölskyldunnar	   sem	   heild	   fremur	   en	   á	   einstaka	   meðlimi	   innan	  

hennar.	   Þeir	   hafa	   bent	   á	   umtalsverða	   vanhæfni	   hjá	   fjölskyldum	   barna	   sem	   eru	  

þolendur	  kynferðisofbeldis,	  þó	  svo	  að	  eðli	  vanhæfninnar	  sé	  óljós	  vegna	  misvísandi	  

niðurstaðna	  í	  rannsóknum.	  Þær	  kenningar	  sem	  fjalla	  um	  vanhæfar	  fjölskyldur	  líta	  á	  

kynferðislega	  misnotkun	  barna	  sem	  einkenni	  vanhæfra	  fjölskyldukerfa.	  Litið	  er	  svo	  

á	  að	  fjölskyldan	  í	  heild	  eða	  einn	  meðlimur	  hennar,	  vanalega	  gerandinn	  eða	  annar	  

fullorðinn	   einstaklingur,	   stuðli	   að	   umhverfi	   sem	   leyfir	   og	   hugsanlega	   hvetur	   til	  

kynferðislegrar	  misnotkunar	   á	   börnum.	  Margar	   rannsóknir	   benda	   til	   þess	   að	   hjá	  

þeim	   fjölskyldum	   sem	   kynferðisleg	   misnotkun	   á	   sér	   stað,	   séu	   átök	   líkleg	   meðal	  

fjölskyldumeðlima	   eins	   og	   slæm	   tengsl	   milli	   foreldra	   og	   barna,	   hjónabandserjur,	  

heimilisofbeldi	   og	   skilnaður	   foreldra.	   Aðrar	   rannsóknir	   hafa	   sýnt	   að	   innan	  

fjölskyldna	  þar	   sem	  kynferðisleg	  misnotkun	  á	  börnum	  á	  sér	   stað,	   sé	  óskipulag	  og	  

skortur	  á	  samfélagslegri	  þátttöku	  líkleg	  og	  þar	  geti	  skort	  samheldni	  og	  tengsl	  milli	  

fjölskyldumeðlima.	  Algengustu	  erfiðleikarnir	  innan	  fjölskyldna	  þar	  sem	  kynferðisleg	  

misnotkun	   á	   börnum	   á	   sér	   stað,	   varða	   samskipti,	   ósveigjanleika	   og	   skort	   á	  

tilfinningalegri	   nánd	   (Miller-‐Perrin	   og	   Perrin,	   2007).	   Innst	   inni	   kennir	   barnið	   oft	  

öðru	  foreldrinu,	  oftast	  móðurinni,	  um	  að	  hafa	  ekki	  komið	  í	  veg	  fyrir	  misnotkunina.	  

Auk	  þess	  getur	  barnið	  óttast	  það	  að	  móðirin	  sé	  svo	  háð	  gerandanum	  sem	  mun	  á	  

endanum	  leiða	  til	  endurkomu	  hans	  hafi	  hann	  farið	  út	  af	  heimilinu,	  sem	  aftur	  skapar	  

hættu	  á	  að	  barnið	  verði	  misnotað	  (Nichols	  og	  Schwartz,	  2008).	  

Þeir	   sem	   hafa	   verið	   hvað	   mest	   áberandi	   í	   gagnrýni	   á	   kenninguna	   um	  

fjölskyldukerfið	  eru	  femíniskir	  fræðimenn	  og	  þá	  sérstaklega	  þegar	  kemur	  að	  ofbeldi	  

innan	   fjölskyldna.	   Gagnrýni	   femínista	   á	   kenninguna	   beinir	   sjónum	   að	   nokkrum	  

þýðingarmiklum	  atriðum,	  meðal	   annars	  mikilvægi	   valdahlutfalla	   innan	   fjölskyldna	  

og	  afleiðingum	  þess	   að	   taka	  hlutlausa	  afstöðu	  og	   kenna	  því	   engum	  um	  ofbeldið.	  

Gagnrýnendur	  hafa	  haldið	  því	  fram	  að	  ef	  ekki	  er	  tekist	  á	  við	  þessi	  valdahlutföll	  sé	  

stuðlað	  að	  því	  að	  ráð	  sé	  fyrir	  því	  gert	  að	  hver	  einstaklingur	  innan	  fjölskyldueiningar	  

þar	  sem	  ofbeldið	  á	  sér	  stað,	  deili	  völdum	  og	  ábyrgð	  til	  jafns	  við	  aðra.	  Auk	  þess	  vilja	  

gagnrýnendur	   meina	   að	   ef	   áherslan	   sé	   lögð	   á	   samskipti	   innan	   ofbeldisfullra	  

fjölskyldna,	   þá	   sé	   óbeint	   verið	   að	   kenna	   fórnarlambinu	   um	   ofbeldisfulla	   hegðun	  

árásarmannsins.	   Femínisk	   gagnrýni	   segir	   einnig	   að	   aðferðir	   kenninga	   eins	   og	  

fjölskyldukerfiskenningarinnar	  við	  að	  meðhöndla	  gerendur	  heimilisofbeldis	  leiði	  til	  

þess	   að	   ofbeldið	   sé	   afsakað	   og	   veiti	   jafnvel	   gerendunum	   frekari	   upplýsingar	   um	  

hvernig	  sé	  hægt	  að	  stjórna	  þolandanum	  (Murray,	  2006).	  

3 Frásagnir	  þolenda	  úr	  fjölmiðlum	  	  

Á	  undanförnum	  árum	  hafa	  þolendur	  kynferðisofbeldis	  komið	  fram	  í	  fjölmiðlum	  og	  

sagt	   frá	   upplifun	   sinni	   af	   ofbeldinu.	   Þessir	   þolendur	   eru	   flestir	   komnir	   á	  

fullorðinsaldur	   en	   urðu	   fyrir	   kynferðislegu	   ofbeldi	   þegar	   þeir	   voru	   börn.	   Þau	  

kynferðisbrot	  sem	  hafa	  verið	  mikið	  til	  umræðu	  eru	  brot	  Karls	  Vignis	  Þorsteinssonar	  

sem	   beitti	   börn	   kynferðislegu	   ofbeldi	   og	   nær	   brotaferill	   hans	   yfir	   margra	   ára	  

tímabil.	  Þolendurnir	  Bjartmar	  Guðlaugsson,	  María	  Björk	  Haraldsdóttir,	  Henrý	  Lárus	  

Ragnarsson	   og	   Gunnar	   Hansson	   voru	   meðal	   margra	   sem	   Karl	   Vignir	   beitti	  

kynferðislegu	  ofbeldi.	   Í	  þessum	  kafla	  mun	  frásögn	  þeirra	  vera	  sögð,	  auk	  frásagnar	  

Hilmars	  Arnars	  Þorbjörnssonar	  sem	  einnig	  er	  þolandi	  kynferðisofbeldis	  en	  af	  hálfu	  

annars	  geranda.	  	  

3.1 Upplifanir	  þolenda	  kynferðisofbeldis	  

Brotið	  var	  á	  Bjartmari	  í	  Vestmannaeyjum	  þegar	  hann	  var	  11	  ára	  gamall.	  Karl	  Vignir	  

lokkaði	  börn	  inn	  til	  sín	  í	  netaverkstæði	  aðventista	  með	  sælgæti.	  Bjartmar	  segir	  frá	  

því	  hvernig	  Karl	  Vignir	  kallaði	  á	  drengina	  til	  sín	  hvern	  á	  fætur	  öðrum.	  Hann	  lét	  þá	  

setjast	  á	   læri	   sitt	  og	  bæði	   fiktaði	   sjálfur	   í	   strákunum	  og	   lét	   strákana	   fikta	  við	   sig.	  

Bjartmar	  greinir	  frá	  misnotkuninni	  og	  segir:	  

Hann	   fór	   bara	   inn	   á	  mig.	  Hann	   fór	   bara	   ofan	   í	  
nærbuxurnar	  mínar	  og	  fiktaði	  í	  mér.	  Ég	  fann	  að	  
það	  var	  einhver	  spenningur	  í	  honum	  og	  ég	  leit	  á	  
hann	  og	  hann	  var	  fjarrænn	  á	  svipinn.	  Ég	  vissi	  að	  
það	  var	  eitthvað	   í	  gangi	  þarna,	  en	  ég	  vissi	  ekki	  
hvað	  það	  var.	  Ég	  vissi	  ekki	  einu	  sinni	  hvað	  kynlíf	  
var.	  
	  

Þegar	   Bjartmar	   talar	   um	  Karl	   Vigni	   segir	   hann	   að	   það	   sé	   svo	   auðvelt	   að	   fá	  

samúð	   með	   honum:	   „Hann	   setur	   upp	   einhvern	   hvolpasvip	   og	   þú	   ert	   farinn	   að	  

vorkenna	   honum	  þó	   þú	   sért	   fórnarlamb“.	   Að	   hans	   sögn	   var	   Karl	   Vignir	   svo	   hlýr,	  

elskulegur	   og	   barngóður	   þangað	   til	   að	   á	   einhverju	   ákveðnu	   augnabliki	   breyttist	  

andlit	  Karls	  Vignis	  í	  skrímsli.	  Mörg	  ár	  hafa	  liðið	  síðan	  brotið	  var	  á	  Bjartmari	  en	  þrátt	  

fyrir	  það	  ákvað	  hann	  að	  koma	  fram	  með	  sögu	  sína	  og	  segir:	  „Ég	  væri	  ekkert	  að	  tjá	  

mig	  um	  þetta	  sextugur	  ef	  þetta	  hefði	  ekki	  haft	  áhrif	  á	  mig“	  (Bjartmar	  Guðlaugsson,	  

2013).	  

María	   varð	   fyrir	   ítrekuðu	   og	   langvarandi	   kynferðislegu	   ofbeldi	   frá	   9-‐14	   ára	  

aldri.	   Brotin	   áttu	   sér	   stað	   í	   kirkjunni	   í	   Vestmannaeyjum	   þar	   sem	   Karl	   Vignir	   var	  

mjög	  virkur	  í	  safnaðarstarfinu.	  Það	  voru	  ekki	  aðeins	  kynferðisbrotin	  sjálf	  sem	  sátu	  í	  

henni,	  heldur	  samskipti	  hennar	  við	  Karl	  Vigni	  sem	  fylltu	  hana	  ótta	  um	  að	  hann	  yrði	  

einnig	  skelfing	  og	  ógn	  á	  fullorðinsárunum.	  Karl	  Vignir	  sýndi	  Maríu	  gullhring	  og	  sagði	  

að	  þegar	  hún	  yrði	  16	  ára	  gömul	  þá	  myndu	  þau	   trúlofa	   sig,	   „...kvöldið	  áður	  en	  ég	  

varð	   16	   ára	   grét	   ég	  mig	   í	   svefn“	   segir	   hún	   svo.	  María	   glímdi	   við	   tilfinningalegar	  

afleiðingar	   vegna	   kynferðisofbeldisins	   í	   áratugi	   án	   þess	   að	   leita	   sér	   hjálpar.	  

Ástæðan	  fyrir	  því	  að	  hún	  hafði	  ekki	  sagt	  frá	  ofbeldinu	  var	  út	  af	  þeirri	  sektarkennd	  

og	  skömm	  sem	  hrjáði	  hana	  (María	  Björk	  Haraldsdóttir,	  2013).	  

Henrý	  var	  13	  ára	  þegar	  hann	  varð	  fyrir	  kynferðislegu	  ofbeldi.	  Hann	  sagði	  frá	  

ofbeldinu	   tíu	   árum	   eftir	   að	   brotin	   voru	   framin,	   en	   þá	   voru	   brotin	   fyrnd.	   Þegar	  

Henrý	   var	   13	   ára	   byrjaði	   hann	   að	   vinna	   á	   Hótel	   sögu	   sem	   töskuberi	   og	   eftir	   að	  

brotið	  hafði	  verið	  á	  honum	  af	  yfirmanni	  hans,	  honum	  Karli	  Vigni,	  þá	  vildi	  hann	  strax	  

hætta	  í	  vinnunni	  en	  sagði	  engum	  hver	  ástæðan	  væri.	  Henrý	  lýsir	  upplifun	  sinni	  eftir	  

að	  brotið	  hafi	  verið	  á	  honum	  kynferðislega	  á	  eftirfarandi	  hátt;	  

Maður	   er	   bara	   ofboðslega	   ruglaður,	   þú	   veist	  
ekkert	   í	   hvorn	   fótinn	   þú	   átt	   að	   standa	   og	   allt	  
sem	   þér	   hefur	   verið	   kennt	   og	   að	   þú	   eigir	   að	  
bera	  virðingu	  fyrir	  fullorðnum,	  allur	  þessi	  pakki	  
hann	   flýgur	   bara	   út	   um	   gluggann	   á	   bara	  
augnabliki.	  Þér	  líður	  eins	  og	  þú	  sért	  alveg	  einn	  í	  
veröldinni	   svo	   verður	  þú	   auðvitað	   skíthræddur	  
um	  að	  tala	  um	  þetta.	  Við	  erum	  nú	  bara	  þannig	  
að	  við	  viljum	  vera	  gott	   fólk	  og	  okkur	   finnst	  við	  
ekki	  vera	  eðlileg	  og	  ásökum	  okkur	  um	  hvað	  kom	  
fyrir	   af	   því	   að	   það	   fyrsta	   sem	   þú	   hugsar	   er	   af	  
hverju	   ég?	   Bíddu	   nú	   við,	   hvað	   gerði	   ég?	   Ef	   ég	  
segi	  frá	  þessu	  verð	  ég	  útskúfaður,	  verður	  hlegið	  
af	  mér?	  Er	  ég	  orðinn	  svona	  skrýtinn?	  
	  

Það	  fyrsta	  sem	  Henrý	  vissi	  að	  hann	  átti	  að	  gera	  þegar	  hann	  var	  orðinn	  eldri	  

var	  að	  átta	  sig	  á	  því	  að	  ofbeldið	  var	  ekki	  honum	  að	  kenna.	  Hann	  hafði	  ekkert	  með	  

það	   að	   gera.	   Þegar	   Henrý	   var	   svo	   tilbúinn	   til	   að	   segja	   einhverjum	   frá	   ofbeldinu	  

sagði	  hann	  fyrst	  konu	  sinni	  frá	  ofbeldinu,	  síðan	  föður	  sínum,	  honum	  Ragnari.	  Henrý	  

og	  Ragnar	  fóru	  til	  lögreglunnar	  til	  að	  kæra	  brotið	  þá	  tíu	  árum	  eftir	  að	  brotið	  hafði	  

verið	  framið.	  Þeir	  fá	  þá	  að	  vita	  það	  að	  brotið	  sé	  orðið	  fyrnt	  og	  lögreglan	  segir:	  „Það	  

er	   ekkert	   hægt	   að	   gera	   í	   þessu,	   en	   við	   vitum	   af	   honum“.	   Við	   þessi	   viðbrögð	  

lögreglunnar	   fundu	  Henrý	  og	  Ragnar	   fyrir	  áhugaleysi	  og	  hefðu	   frekar	  viljað	  heyra	  

að	  þó	  að	  brotið	   væri	   fyrnt,	  myndu	  þeir	   samt	   fylgjast	  með	  brotamanninum.	  Þrátt	  

fyrir	   þetta	   fann	  Henrý	   fyrir	   ákveðnum	   létti	   eftir	   að	  hafa	  bæði	   sagt	   konu	   sinni	   og	  

föður	   frá	   brotinu,	   sem	   og	   lögreglunni.	   Í	   lok	   frásagnar	   Henrýs	   segir	   hann	   að	   í	  

mörgum	  tilfellum	  er	  kynferðisbrot	  sálarmorð	  og	  því	  nauðsynlegt	  að	  fólk	  viti	  að	  það	  

er	   til	   lausn	  og	   segir	   síðan	   að	   lokum:	   „Við	   sem	  þjóð	  eigum	  að	   vera	  opin,	   tala	   um	  

þetta	   og	   reyna	   að	   gera	   eins	   mikið	   og	   við	   getum	   fyrir	   fólk	   sem	   lendir	   í	   þessu.“	  

(Henrý	  Lárus	  Ragnarsson,	  2013).	  

Karl	  Vignir	  braut	  einnig	  á	  Gunnari	  þegar	  hann	  vann	  á	  Hótel	  Sögu	  þá	  aðeins	  12	  

að	  verða	  13	  ára	  gamall.	  Gunnar	  segir	  frá	  því	  að	  þegar	  hann	  hóf	  þar	  störf	  fór	  hann	  

að	   heyra	   út	   undan	   sér	   frá	   starfsfólki	   staðarins:	   „Passaðu	   þig	   að	   fara	   ekki	   á	  

Mímisbar	  með	   Kalla“.	   Í	   fyrstu	   vissi	   Gunnar	   ekkert	   hvað	   verið	   var	   að	   tala	   um,	   en	  

hann	  komst	  að	  því	  þegar	  hann	  fór	  á	  Mímisbar	  með	  Kalla.	  Karl	  Vignir	  fékk	  strákana	  

með	  sér	  á	  barinn	  þegar	  enginn	  var	  á	   ferð	  og	  káfaði	  á	  strákunum	  og	   lét	  þá	  káfa	  á	  

sér.	  Gunnar	  segist	  oft	  hafa	  hugsað	  um	  það	  eftir	  á	  að	  það	  virtust	  margir	  hafa	  vitað	  

af	  þessu	  sem	  ætti	  sér	  stað	  á	  barnum	  með	  Karli	  Vigni.	  Ofbeldið	  hafði	  gríðarleg	  áhrif	  

á	   Gunnar	   árin	   sem	   eftir	   komu,	   þá	   sérstaklega	   í	   sambandi	   við	   hitt	   kynið	   og	   fyrir	  

honum	  var	   kynlíf	   skömm.	  Auk	  þess	   fann	  Gunnar	   fyrir	   sjálfsásökun	  þar	   sem	  hann	  

kenndi	   sér	   um	   ofbeldið	   í	  mörg	   ár.	   Það	   var	   ekki	   fyrr	   en	   hann	   sagði	   frá	   ofbeldinu	  

þegar	  hann	  var	  kominn	  á	  fullorðinsaldur,	  að	  hann	  áttaði	  sig	  á	  því	  að	  ofbeldið	  hefði	  

að	   sjálfsögðu	   ekki	   verið	   honum	   að	   kenna.	   Þegar	   Gunnar	   sagði	   frá	  

kynferðisofbeldinu	  var	  brotið	  orðið	  fyrnt	  og	  segir	  hann:	  „Í	  grunninn	  eru	  þetta	  brot	  

sem	  hafa	  áhrif	  á	  manneskjurnar	  það	  sem	  eftir	  er	  ævinnar	  og	  ef	  þú	  getur	  fengið	  allt	  

í	   einu	   það	   viðhorf,	   þvi	   miður	   það	   er	   bara	   orðið	   of	   seint	   að	   ræða	   þetta,	   það	   er	  

algjörlega	  út	  í	  hött.“	  (Gunnar	  Hansson,	  2013).	  

Í	  kjölfar	  umræðu	  um	  Karl	  Vigni	  og	  þá	  þolendur	  sem	  komu	  fram	  með	  upplifun	  

sína,	   ákvað	   meðal	   annars	   Hilmar	   að	   segja	   frá	   sinni	   reynslu.	   Fyrrverandi	  

barnaskólakennarinn	  Gísli	  Hjartarson	  braut	   á	  Hilmari	   á	   Ísafirði	   þegar	  Hilmar	   var	   í	  

kringum	   fermingaraldur.	   Kynferðisofbeldið	   var	   ítrekað	  og	   stóð	   yfir	   í	   um	   fjögur	   til	  

fimm	  ár.	  Þegar	  Hilmar	  talar	  um	  þau	  áhrif	  sem	  ofbeldið	  hafði	  á	  hann	  segir	  hann:	  

Þetta	  setti	  náttúrulega	  unglingsárin	  alveg	  í	  kerfi.	  
Ég	   man	   eiginlega	   ekkert	   eftir	   þeim.	   Ég	   bara	  
blokkeraði	  þau	  út	  og	  ýtti	  öllum	  frá	  mér.	  Ég	  var	  
alveg	  hundleiðinlegur	  við	  bekkjarsystkini	  mín	  og	  
krakkana	  sem	  voru	  á	  svipuðu	  reki	  og	  ég.	  Ég	  ýtti	  
öllum	  frá	  mér	  og	  gerði	  mig	  bara	  það	  leiðinlegan	  
að	  ég	  gat	  fengið	  að	  vera	  í	  friði	  og	  vera	  einn.	  Ég	  
treysti	  ekki	  neinum	  og	  vildi	  bara	  fá	  að	  vera	  einn.	  
Þegar	  þú	  ert	  einn	  þá	  getur	  enginn	  meitt	  þig.	  
	  

Á	   þeim	   tíma	   sem	   ofbeldið	   átti	   sér	   stað	   segist	   Hilmar	   hafa	   verið	   í	  

tilfinningalegu	  fangelsi	  og	  vildi	  ekki	  segja	  frá	  ofbeldinu.	  Gísli	  sagðist	  vera	  rosalega	  

virtur	  þjóðfélagsþegn	  og	  ef	  Hilmar	  myndi	  segja	  frá	  misnotkuninni	  myndi	  auðvitað	  

enginn	   trúa	   honum.	   Það	   hvarflaði	   oft	   að	  Hilmari	   að	   segja	   frá	   ofbeldinu	   en	   hann	  

þorði	   ekki	   að	   taka	   skrefið.	   Hilmar	   hefur	   glímt	   við	   ýmsar	   afleiðingar	   vegna	  

kynferðisofbeldisins	  og	  segir:	  „Það	  eru	  margir	  fylgikvillar	  sem	  fylgja	  þessu	  sem	  ég	  

þarf	  að	  etja	  kappi	  við	  dags	  daglega“.	  Hann	  segist	  til	  að	  mynda	  ekki	  geta	  farið	  upp	  í	  

Jeep	   Cherokee	   né	   komið	   nálægt	   svoleiðis	   bíl,	   en	   Hilmar	   og	   Gísli	   áttu	   það	   til	   að	  

keyra	  saman	  í	  bíl	  sem	  þessum.	  Þar	  að	  auki	  segist	  Hilmar	  eiga	  erfitt	  með	  traust	  og	  

að	  horfa	  í	  augu	  á	  fólki	  til	  lengri	  tíma.	  Hilmar	  kærði	  brotið	  einhverjum	  árum	  seinna,	  

en	  þá	  var	  brotið	  ekki	  orðið	  fyrnt.	  Nokkru	  eftir	  kæruna	  framdi	  Gísli	  sjálfsvíg	  og	  þar	  

af	  leiðandi	  var	  ekki	  hægt	  að	  dæma	  í	  málinu	  (Hilmar	  Örn	  Þorbjörnsson,	  2013).	  	  

Öll	   þau	   kynferðisbrot	   sem	   sagt	   var	   frá	   hér	   að	   framan	   voru	   fyrnd	   þegar	  

þolendur	   fengu	  þann	  kjark	   til	   að	   segja	   frá	  nema	  brotin	  hans	  Hilmars,	  en	   í	  næsta	  

kafla	   verður	   meðal	   annars	   gerð	   frekari	   grein	   fyrir	   fyrningu	   kynferðisbrota	   og	  

lagabreytingu	  fyrningarreglna	  almennra	  hegningarlaga	  sem	  var	  gerð	  árið	  2007.	  	  

4 Lög	  um	  kynferðisbrot	  gegn	  börnum	  

4.1 	  Almenn	  hegningarlög	  

Mælt	  er	   fyrir	  um	  vernd	  barna	  gegn	  kynferðislegu	  ofbeldi	  bæði	   í	   íslenskum	  lögum	  

og	   í	   þjóðarréttarsamningum,	   til	   að	   mynda	   í	   samningi	   Sameinuðu	   þjóðanna.	  

(Ragnheiður	   Bragadóttir,	   2006).	   Í	   34.	   gr.	   samningi	   Sameinuðu	   þjóðanna	   kemur	  

fram	   að	   aðildarríki	   eiga	   að	   skuldbinda	   sig	   til	   að	   vernda	   börn	   fyrir	   hvers	   konar	  

kynferðislegri	  misnotkun	  í	  kynferðislegum	  tilgangi.	  Aðildarríkin	  eiga	  til	  að	  mynda	  að	  

koma	   í	   veg	   fyrir	   að	   börn	   séu	   notuð	   til	   að	   búa	   til	   klámefni	   eða	   vera	   viðriðin	  

klámsýningu	  sem	  og	  koma	  í	  veg	  fyrir	  að	  barn	  sé	  þvingað	  til	  þátttöku	  í	  kynferðislegri	  

athöfn	  (Samningur	  Sameinuðu	  þjóðanna	  um	  réttindi	  barnsins	  nr.	  18/1992).	  Í	  lögum	  

eiga	  börnum	  að	  vera	   tryggð	  sú	  vernd	  og	  umönnun	  sem	  velferð	  þeirra	  krefst	  og	   í	  

barnaverndarlögum	   eru	   sérstök	   ákvæði	   sem	   vernda	   börn	   gegn	   kynferðislegu	  

ofbeldi.	  Börn	  hafa	  hvorki	  líkamlegan	  né	  andlegan	  þroska	  til	  kynferðislegra	  athafna	  

og	  þar	  af	  leiðandi	  þarf	  að	  vernda	  þau	  gegn	  því	  ofbeldi	  sem	  kynferðislegar	  athafnir	  

gagnvart	  þeim	  felur	  í	  sér.	  Kynmök	  við	  barn	  er	  gróft	  ofbeldi	  sem	  á	  sér	  stað	  gagnvart	  

því	  og	  má	  undir	  engum	  kringumstæðum	  eiga	  sér	  stað	  og	  til	  þess	  að	  koma	  í	  veg	  fyrir	  

slíkt	   hafa	   ákveðin	   aldurstakmörk	   verið	   sett	   í	   hegningarlögin	   (Ragnheiður	  

Bragadóttir,	  2006).	  

Samkvæmt	  1.	  mgr.	  200.	  gr.	  almennra	  hegningarlaga	  nr.	  19/1940	  skal	  sá	  sem	  

hefur	  samfarir	  eða	  önnur	  kynferðismök	  við	  barn	  sitt	  eða	  annan	  afkomanda	  sinn	  fá	  

dóm	  um	  fangelsisvist	  í	  allt	  að	  átta	  ár	  og	  12	  ár	  ef	  barnið	  er	  yngra	  en	  16	  ára.	  Í	  2.	  mgr.	  

segir	   að	  ef	  maður	   áreitir	   barn	   sitt	   eða	  önnur	   afkvæmi	   sín	   kynferðislega	  þá	   getur	  

refsing	   verið	   allt	   að	   fjögur	   ára	   fangelsi	   og	   ef	   barnið	   er	   yngra	   en	   16	   ára	   þá	   er	  

refsingin	   allt	   að	   sex	   ár.	   Sá	   sem	  hefur	   samræði	   eða	   önnur	   kynferðismök	   við	   barn	  

sem	   ekki	   hefur	   náð	   18	   ára	   aldri	   og	   er	   kjörbarn	   hans,	   fórsturbarn,	   stjúpbarn,	  

sambúðarbarn,	  barn	  sem	  tengist	  honum	  fjölskylduböndum	  í	  beinan	  legg	  eða	  barn	  

sem	  honum	  hefur	  verið	  treyst	  fyrir	  til	  uppeldis	  eða	  kennslu,	  skal	  samkvæmt	  1.	  mgr.	  

201.	   gr.	   almennra	   hegningarlaga	   hljóta	   átta	   ára	   fangelsi.	   Í	   2.	  mgr.	   201.	   gr.	   sömu	  

laga	  er	  mælt	  fyrir	  um	  að	  ef	  barnið	  er	  yngra	  en	  16	  ára	  skal	  gerandinn	  sæta	  fangelsi	  

allt	  að	  12	  árum.	  	  

Samkvæmt	   1.	   mgr.	   202.	   gr.	   almennra	   hegningarlaga	   skal	   sá	   sem	   hefur	  

samfarir	  eða	  annarskonar	  kynferðismök	  við	  barn	  sem	  ekki	  hefur	  náð	  15	  ára	  aldri,	  

sæta	  fangelsi	  ekki	  skemur	  en	  eitt	  ár	  og	  í	  allt	  að	  16	  ár.	  Refsinguna	  má	  fella	  niður	  eða	  

lækka	  ef	  þolandi	  og	  gerandi	  eru	  á	  svipuðum	  aldri	  og	  það	  sama	  má	  segja	  ef	  þau	  eru	  

á	  svipuði	  þroskastigi.	  Í	  2.	  mgr.	  almennra	  hegningarlaga	  segir	  svo	  að	  önnur	  áreitni	  af	  

kynferðislegum	  toga	  heldur	  en	  sú	  sem	  greint	  er	  fyrir	  í	  1.	  mgr.	  varðar	  allt	  að	  sex	  ára	  

fangelsi.	  Í	  3.	  mgr.	  er	  meðal	  annars	  greint	  frá	  því	  að	  sá	  sem	  lokkar	  barn	  yngra	  en	  18	  

ára	   með	   blekkingum	   eða	   gjöfum	   til	   þess	   að	   eiga	   við	   það	   samræði	   eða	   önnur	  

kynferðismök	  skal	  hljóta	  allt	  að	  fjögurra	  ára	   fangelsi.	   Í	  4.	  mgr.	  er	   fjallað	  um	  að	  ef	  

aðili	   mælir	   sér	   mót	   við	   barn	   yngra	   en	   15	   ára	   í	   kynferðislegum	   tilgangi	   með	  

upplýsinga-‐	   eða	   fjarskiptatækni	   svo	   sem	  veraldarvefurinn	   eða	  með	  öðrum	  hætti,	  

skal	  sæta	  fangelsi	  í	  allt	  að	  tvö	  ár.	  	  

Þegar	  lagaákvæði	  norðurlandanna	  eru	  skoðuð	  má	  sjá	  að	  samkvæmt	  223.	  gr.	  

dönsku	  hegningarlaganna	  er	  refsivert	  að	  hafa	  samræði	  við	  barn	  undir	  18	  ára	  aldri	  

sem	   er	   stjúpbarn	   hans,	   kjörbarn,	   fósturbarn	   eða	   barn	   sem	   honum	   hefur	   verið	  

treyst	  til	  uppeldis	  eða	  kennslu	  og	  varðar	  refsing	  allt	  að	  fjórum	  árum.	  Í	  1.	  mgr.	  222.	  

gr.	  laganna	  segir	  svo	  að	  samræði	  við	  barn	  undir	  15	  ára	  aldri	  varðar	  fangelsi	  í	  allt	  að	  

átta	   ár.	   Í	   2.	  mgr.	   segir	   að	   ef	   barn	   hafi	   verið	   yngra	   en	   12	   ára	   við	   brotið	   þá	   getur	  

refsing	  verið	  allt	  að	  12	  ár	  (Þingskjal	  616,	  2012-‐2013).	  

Í	   197.	   gr.	   norsku	   hegningarlaganna	   er	   fjallað	   um	   fangelsisrefsingu	   í	   allt	   að	  

fimm	  ár	  fyrir	  að	  hafa	  samræði	  við	  afkomanda	  sinn	  og	  í	  1.	  mgr.	  199.	  gr.	  ákvæðisins	  

er	  kveðið	  á	  um	  refsingu	  í	  allt	  að	  fimm	  ár	  ef	  viðkomandi	  hefur	  samræði	  eða	  önnur	  

kynferðismök	  við	  stjúpbarn	  sitt,	  fósturbarn	  eða	  barn	  sem	  er	  undir	  umsjón	  hans	  og	  

hefur	  ekki	  náð	  18	  ára	  aldri.	  Í	  1.	  mgr.	  195.	  gr.	  er	  fjallað	  um	  fangelsisrefsingu	  í	  allt	  að	  

tíu	  ár	  ef	  haft	  er	  samræði	  við	  barn	  undir	  14	  ára.	  Samkvæmt	  2.	  mgr.	  ákvæðisins	  segir	  

svo	  að	  ef	  um	  tiltekna	  refsihækkunarástæður	  sé	  um	  að	  ræða,	  varðar	  refsing	  allt	  að	  

21	  ár	  (Þingskjal	  616,	  2012-‐2013).	  

Samkvæmt	   1.	   mgr.	   4.	   gr.	   sænsku	   hegningarlaganna	   varðar	   refsing	   ekki	  

skemur	  en	  tvö	  ár	  og	  allt	  að	  sex	  árum	  ef	  samræði	  eða	  önnur	  kynferðismök	  er	  haft	  

við	  barn	  undir	  15	  ára	  aldri,	   en	   slíkt	  brot	   telst	   sem	  nauðgun	  gegn	  barni.	   Í	   2.	  mgr.	  

ákvæðisins	  er	  mælt	  fyrir	  um	  sömu	  refsingu	  gegn	  barni	  sem	  hefur	  náð	  15	  ára	  aldri	  

en	  er	  ekki	  orðið	  18	  ára	  þegar	  brotið	  er	   framið,	  ef	  barnið	  er	  niðji	  geranda	  eða	  hjá	  

honum	  í	  fóstri.	  Hafi	  gerandinn	  til	  að	  mynda	  beitt	  ofbeldi,	  hótun	  eða	  fleiri	  en	  einn	  

aðili	  hafi	  tekið	  þátt	  í	  brotinu,	  mun	  brotið	  vera	  stórfellt	  og	  skal	  fangelsisrefsing	  vera	  

eigi	  skemur	  en	  fjögur	  ár	  og	  allt	  að	  tíu	  ár.	  Í	  1.	  mgr.	  6.	  gr.	  ákvæðisins	  er	  mælt	  fyrir	  um	  

tveggja	   ára	   fangelsisrefsingu	   er	   varðar	   kynferðislega	   áreitni	   gagnvart	   barni.	  

Ákvæðið	   gildir	   um	   barn	   sem	   er	   yngra	   en	   18	   ára	   sem	   tengist	   geranda	   sínum	  

fjölskylduböndum	  eða	  er	  undir	  umsjón	  hans.	  Brotið	  varðar	  frá	  sex	  mánuðum	  og	  allt	  

að	  sex	  árum	  ef	  brotið	  er	  stórfellt	  (Þingskjal	  616,	  2012-‐2013).	  

4.2 Fyrning	  kynferðisbrota	  

Kynferðisbrot	   gegn	   börnum	   eru	   frábrugðin	   öðrum	   ofbeldisbrotum	   og	   þykir	   því	  

nauðsynlegt	  að	  sérstaða	  þessara	  brota	  sé	  viðurkennd.	  Munur	  geranda	  og	  þolanda	  í	  

máli	  sem	  slíku	  getur	  verið	   feiknamikill.	  Þolandinn	  áttar	  sig	   til	  að	  mynda	  ekki	  á	  að	  

um	  lögbrot	  sé	  að	  ræða	  vegna	  aðstæðna	  fyrr	  en	  ef	  til	  vill	  mörgum	  árum	  síðar	  eftir	  

að	  brotið	  hefur	  verið	  gegn	  honum.	  Hann	  hefur	  jafnvel	  bælt	  niður	  minninguna	  um	  

ofbeldið	  og	   kennir	  hugsanlega	   sjálfum	   sér	  um	  það	   sem	  hafði	   átt	   sér	   stað.	  Vegna	  

þessa	  geta	  mörg	  ár	  og	  jafnvel	  áratugir	  liðið	  þar	  til	  brotaþoli	  leggur	  fram	  kæru.	  Þessi	  

aðstöðumunur	  sem	  er	  á	  milli	  gerandans	  og	  þolandans	  á	  ekki	  að	  vera	  gerandanum	  

til	   hagsbóta.	   Það	  hefur	   oft	   komið	   fyrir	   að	  brot	   sem	  þessi	   hafa	   ekki	   komið	   fram	   í	  

dagsljósið	  fyrr	  en	  þolendur	  hafa	  náð	  fullorðinsaldri,	  þá	  sérstaklega	  þegar	  þolandinn	  

tengist	  brotamanninum	  fjölskyldutengslum,	  en	  þá	  hefur	  brotið	  að	  öllum	   líkindum	  

verið	  fyrnt	  (Þingskjal	  72,	  2004-‐2005).	  

Hinn	  almenni	  skilningur	  á	  hugtakinu	  fyrning	  er	  sá	  að	  á	  ákveðnum	  tíma	  liðnum	  

missir	   ríkisvaldið	   rétt	   sinn	   til	   að	   koma	   fram	   refsingu	   eða	  öðrum	  viðurlögum	   fyrir	  

afbrot.	  Með	  fyrningu	  er	  annarsvegar	  átt	  við	  fyrningu	  refsingar	  og	  annarra	  viðurlaga	  

og	  hinsvegar	   fyrningu	   sakar.	   Fyrning	   refsingar	  og	  annarra	   viðurlaga	   felur	   í	   sér	   að	  

þau	  refsikenndu	  viðurlög	  sem	  hafa	  verið	  ákveðin	  með	  sátt	  (sektargerð),	  dómi	  eða	  

úrskurði,	   falli	   niður	   án	   þess	   að	   það	   hafi	   áhrif	   á	   sakfellinguna	   sjálfa	   og	   önnur	  

réttaráhrif	   sem	   eru	   henni	   tengd.	   Þegar	   talað	   er	   um	   fyrningu	   sakar	   þá	   fyrnist	  

málshöfðunarréttur	   ríkisvaldsins	   vegna	   refisverðs	   háttalags	   (Svala	   Ísfeld	  

Ólafsdóttir,	  2009).	  

Á	  mismunandi	   stigum	  meðferðar	   sakamáls	   hafa	   svokallaðar	   fyrningarreglur	  

töluverða	  þýðingu	  á	  því	  sem	  fram	  kemur.	  Það	  má	  telja	  það	  nokkuð	  víst	  að	  ótalmörg	  



  

24 

brot	  séu	  ekki	  kærð	  til	   lögreglu	  sökum	  þess	  að	  þau	  eru	  fyrnd	  og	  því	  kærir	  þolandi	  

ekki	   brotið	   út	   af	   því	   að	   hann	   telur	   það	   ekki	   þjóna	   neinum	   tilgangi.	   Vegna	   þessa	  

verður	   aldrei	   neitt	   sakamál	   til	   vegna	   fyrningarreglnanna.	   Það	  má	  einnig	   gera	   ráð	  

fyrir	  því	  að	  þrátt	  fyrir	  að	  brot	  hafi	  verið	  kært	  muni	  lögregla	  ekki	  hefja	  rannsókn	  eða	  

felli	   niður	   rannsókn	   sem	  þegar	  er	  hafin	  þegar	   komið	  hefur	   í	   ljós	   að	  brot	   er	   fyrnt	  

(Svala	  Ísfeld	  Ólafsdóttir,	  2009).	  

4.3 Lagabreyting	  er	  varðar	  kynferðisbrot	  

Þann	  27.	  mars	   2007	   samþykkti	   löggjafinn	  breytingar	   á	   fyrningarreglum	  almennra	  

hegningarlaga	   vegna	   kynferðisbrota	   gegn	   börnum	  með	   það	  markmið	   að	   efla	   og	  

styrkja	   réttarstöðu	   barna	   sem	   brotaþola.	   Breyting	   á	   kynferðisbrotakafla	  

hegningarlaganna	  var	  fyrst	  lögð	  fram	  á	  Alþingi	  vorið	  2006,	  síðan	  aftur	  um	  haustið	  

og	   varð	   að	   lokum	   að	   lögum	   nr.	   61/2007	   um	   breytingu	   á	   almennum	  

hegningarlögum	  nr.	  19/1940	   (Svala	   Ísfeld	  Ólafsdóttir,	  2009;	  Þingskjal	  1390,	  2006-‐

2007).	  

Greint	  er	  frá	  þeim	  tíma	  sem	  brotin	  byrja	  að	  fyrnast,	  það	  er	  á	  tveimur,	  fimm,	  

tíu	  eða	  fimmtán	  árum	  í	  81.	  gr.	  almennra	  hegningarlaga	  og	  fer	  sá	  tími	  eftir	  alvarleika	  

brotsins.	  Til	  alvarlegra	  kynferðisbrota	  gegn	  börnum	  teljast	  194.	  gr.,	  1.	  mgr.	  200.	  gr.	  

og	   1.	   mgr.	   201	   gr.	   Í	   194.	   gr.	   skal	   sá	   sem	   hefur	   kynferðismök	   með	   því	   að	   beita	  

hótunum	  eða	  ofbeldi	  gerast	   sekur	  um	  nauðgun	  og	  varðar	   refsing	  ekki	   skemur	  en	  

eitt	  ár	  og	  allt	  að	  16	  árum.	  Auk	  þess	  telst	  brot	  sömu	  refsingar	  ef	  geðsjúkdómur	  eða	  

önnur	  fötlun	  sé	  notfærð	  til	  samfara	  eða	  kynmaka	  þannig	  að	  þolandi	  geti	  með	  engu	  

móti	  hindrað	  verknaðinn	  eða	  gert	  sér	  grein	  fyrir	  þýðingu	  hans.	  Samkvæmt	  1.	  mgr.	  

200.	  gr.	  skal	  sá	  sem	  hefur	  samfarir	  eða	  önnur	  kynferðismök	  við	  barn	  sitt	  eða	  annan	  

afkomanda	  sinn	  fá	  dóm	  um	  fangelsisvist	  í	  allt	  að	  átta	  ár	  og	  12	  ár	  ef	  barnið	  er	  yngra	  

en	  16	  ára.	  Sá	  sem	  hefur	  samræði	  eða	  önnur	  kynferðismök	  við	  barn	  sem	  ekki	  hefur	  

náð	  18	  ára	  aldri	  og	  er	  kjörbarn	  hans,	   fórsturbarn,	  stjúpbarn,	  sambúðarbarn,	  barn	  

sem	   tengist	   honum	   fjölskylduböndum	   í	   beinan	   legg	   eða	   barn	   sem	   honum	   hefur	  

verið	   treyst	   fyrir	   til	   uppeldis	   eða	   kennslu,	   skal	   samkvæmt	   1.	  mgr.	   201.	   gr.	   hljóta	  

átta	  ára	  fangelsi.	  

	  Við	   breytingu	   laganna	   bættist	   við	   ný	   málsgrein	   sem	   segir	   að	   þrátt	   fyrir	  

ákvæði	   1.	   mgr.	   81.	   gr.	   um	   fyrningartíma,	   þá	   fyrnist	   brot	   ekki	   sem	   framið	   er	  

gagnvart	   barni	   sem	   er	   undir	   18	   ára.	   Að	   auki	   breyttist	   82.	   gr.	   sem	   segir	   að	  

fyrningarfrestur	  brota	  telst	  ekki	  fyrr	  en	  þolandinn	  hefur	  náð	  18	  ára	  aldri	  (Þingskjal	  

1390,	   2006-‐2007).	   Með	   þessari	   breytingu	   hefur	   fyrning	   vegna	   alvarlegra	  

kynferðisbrota	   verið	   afnumin	  en	   áður	   voru	  ófyrnanleg	  brot	   aðeins	  þau	   sem	  gátu	  

varðað	  ævilöngu	  fangelsi,	  eins	  og	  landráð	  og	  manndráp.	  Ekkert	  kynferðisbrot	  gegn	  

börnum	  getur	  varðað	  ævilöngu	  fangelsi	  en	  þrátt	  fyrir	  það	  var	  tekin	  sú	  ákvörðun	  að	  

fella	   slík	   brot	   þarna	   undir.	   Auk	   þess	   var	   sú	   ákvörðun	   tekin	   að	   í	   stað	   þess	   að	  

fyrningarfrestur	  fyrir	  vægari	  kynferðisbrot	  hefjist	  þegar	  barn	  hefur	  náð	  14	  ára	  aldri,	  

hefst	   hann	  þegar	   barn	   er	   orðið	   18	   ára	   og	   er	   þar	  með	  orðið	   lögráða	   (Svala	   Ísfeld	  

Ólafsdóttir,	   2011).	   Breytingar	   urðu	   jafnframt	   gerðar	   á	   202.	   gr.	   almennra	  

hegningarlaga,	  sem	  gerð	  var	  grein	  fyrir	  í	  kaflanum	  um	  hegningarlögin,	  þar	  sem	  í	  1.	  

mgr.	   var	   aldurinn	   hækkaður	   úr	   14	   í	   15	   ár	   og	   í	   stað	   refsingu	   í	   allt	   að	   12	   ár	   skal	  

viðkomandi	  ekki	  sæta	  fangelsi	  skemur	  en	  í	  eitt	  ár	  og	  allt	  að	  16	  árum.	  Málsliðnum	  

við	  1.	  mgr.	  um	  að	  lækka	  megi	  eða	  fella	  niður	  refsingu	  ef	  þolandi	  og	  gerandi	  eru	  á	  

svipuðu	   aldur-‐	   og	   þroskastigi,	   var	   bætt	   við.	   Í	   2.	   mgr.	   var	   refsingin	   fjögurra	   ára	  

fangelsi	  en	  var	  hækkuð	  upp	  í	   í	  sex	  ár	  og	  í	  3.	  mgr.	  kom	  orðið	  „barn“	  í	  stað	  orðsins	  

„ungmenni“	  (Þingskjal	  1390,	  2006-‐2007).	  

Þegar	   bornar	   eru	   saman	   reglur	   um	   fyrningu	   kynferðisbrota	   í	   Danmörku,	  

Noregi,	   Finnlandi,	   Svíþjóð	   og	   Englandi	   þá	   lúta	   öll	   kynferðisbrot	   gegn	   börnum	  

fyrningu	   nema	   í	   Englandi.	   Þar	   fyrnast	   brotin	   ekki.	   Engu	  máli	   skiptir	   hvort	   brotin	  

teljast	   meiriháttar	   eða	   minniháttar,	   en	   fresturinn	   er	   þó	   breytilegur	   eftir	   aldri	  

brotaþola,	  refsingu	  brotanna	  og	  alvarleika	  þeirra.	  Í	  Danmörku,	  Noregi	  og	  Svíþjóð	  er	  

upphaf	  fyrningarfrests	  miðað	  við	  18	  ára	  afmælisdag	  þolanda	  en	  í	  Finnlandi	  fyrnast	  

brotin	  ekki	  fyrr	  en	  þolandi	  er	  orðinn	  28	  ára.	  Kynferðislegur	  lágmarksaldur	  er	  15	  ár	  í	  

Danmörku	   og	   Svíþjóð,	   en	   í	   Noregi,	   Finnlandi	   og	   Englandi	   er	   hann	   16	   ár.	  

Kynferðislegt	  samræði	  við	  börn	  sem	  ekki	  hafa	  náð	  kynferðislegum	  lágmarksaldri	  er	  

ólöglegt	   og	   þar	   af	   leiðandi	   refsivert.	   Þótt	   barn	   hafi	   náð	   kynferðislegum	  

lágmarksaldri	   getur	   athæfið	   verið	   refsivert	   til	   að	   mynda	   þegar	   þolandi	   tengist	  

geranda	   á	   einhvern	   hátt.	   Samkvæmt	   þessum	   samanburði	  má	   sjá	   að	   á	   Íslandi	   er	  

fyrning	  sakar	  töluvert	  frábrugðin	  samanburðarlöndunum,	  nema	  í	  Englandi,	  sem	  má	  

segja	   að	   sé	   í	  mótsögn	   við	   það	   sem	   er	   talið	   rétt	   og	   við	   hæfi	   í	   þeim	   löndum	   sem	  

Ísland	  sækir	  helst	  fyrirmyndir	  til	  er	  varðar	  lögin	  (Svala	  Ísfeld	  Ólafsdóttir,	  2009).	  	  

5 Bjargir	  og	  úrræði	  

5.1 Tilkynningarskylda	  

Í	   16.	   gr.	   barnaverndarlaga	   nr.	   80/2002	   er	   kveðið	   á	   um	   að	   öllum	   ber	   skylda	   að	  

tilkynna	  barnarverndarnefnd	  ef	  þeir	  verða	  þess	  varir	  að	  barn	  verði	  fyrir	  ofbeldi	  eða	  

annarri	  vanvirðandi	  háttsemi,	  það	  búi	  við	  óviðunandi	  aðstæður	  eða	  ef	  heilsa	  eða	  

þroski	   barns	   sé	   í	   alvarlegri	   hættu.	   Kveðið	   er	   á	   um	   í	   17.	   gr.	   barnaverndarlaga	   að	  

þeim	  sem	  er	  sérstaklega	  skylt	  að	  fylgjast	  með	  uppeldi,	  hegðun	  og	  aðbúnaði	  barna	  

og	   tilkynna	   barnaverndarnefnd	   ef	   ástæða	   þykir	   til	   eru	   til	   að	   mynda	  

leikskólakennarar,	   leikskólastjórar,	   kennarar,	   dagmæður,	   sálfræðingar,	  

hjúkrunarfræðingar,	   félagsráðgjafar	   og	   þroskaþjálfar.	   Samkvæmt	   þessari	   grein	  

gengur	   þagnarskylda	   viðkomandi	   starfsstétta	   framar	   siðareglum	   eða	   ákvæðum	  

annarra	   laga.	   Lögregla	   á	   samkvæmt	   18.	   gr.	   barnaverndarlaga	   að	   tilkynna	   til	  

barnaverndarnefndar	   ef	   grunur	   leikur	   á	   að	   um	   refsiverðan	   verknað	  hafi	   verið	   að	  

ræða	  af	  barni	  eða	  hann	  framinn	  gegn	  barni.	  	  

Í	   19.	   gr.	   barnaverndarlaga	   er	   mælt	   fyrir	   um	   nafnleynd	   tilkynnanda.	  

Tilkynnandi	  getur	  óskað	  nafnleyndar	  gagnvart	  öðrum	  en	  barnaverndarnefndinni	  og	  

á	   það	   að	   vera	   virt	   nema	   undir	   einhverjum	   kringumstæðum	   sé	   mælt	   gegn	   því	   .	  

Tilgangur	  þessarrar	  nafnleyndar	  er	  að	  auðvelda	  tilkynnandanum	  að	  hafa	  samband	  

við	   barnaverndarnefnd	   og	   vernda	   hann	   fyrir	   hugsanlegum	   afleiðingum	  

tilkynningarinnar.	   Tilkynnandinn	   getur	   jafnframt	   tengst	   fjölskyldunni	   á	   einhvern	  

hátt	   eða	   verið	   sá	   aðili	   sem	   barnið	   hefur	   leitað	   aðstoðar	   hjá	   og	   er	   því	   brýnt	   að	  

viðkomandi	   geti	   haldi	   því	   hlutverki	   áfram.	  Vert	   skal	   hafa	   í	   huga	   að	   þegar	   grunur	  

leikur	  á	  um	  að	  barn	  hafi	  orðið	  fyrir	  líkamlegu	  eða	  kynferðislegu	  ofbeldi	  skiptir	  miklu	  

máli	  að	  tilkynnandi	  hafi	  ekki	  samband	  við	  foreldra	  áður	  en	  hann	  sendir	  tilkynningu	  

til	  barnaverndarnefndar	  (Barnaverndarstofa,	  2006).	  

5.2 Barnaverndarnefnd	  

Barnaverndarstofa	   hefur	   eftirlit	   með	   barnaverndarnefndum	   og	   bera	   nefndirnar	  

ábyrgð	  á	  framkvæmd	  barnaverndarstarfs	  sem	  fer	  fram	  í	  eigin	  umdæmi.	  Á	  síðustu	  

árum	  hefur	  nefndunum	   fækkað	   töluvert	  en	  árið	  1996	  voru	  þær	  82.	  Á	   Íslandi	  eru	  

barnaverndarnefndir	   nú	   alls	   28	   og	   ber	   nefndunum	   sú	   skylda	   að	   taka	   á	   móti	  

tilkynningum	   þegar	   þær	   berast.	   Að	   baki	   hverrar	   barnaverndarnefndar	   á,	  

samkvæmt	  barnaverndarlögum,	  íbúafjöldi	  sveitarfélaga	  ekki	  að	  vera	  undir	  1500	  og	  

er	   lögð	   áhersla	   á	   í	   barnaverndarlögum	   að	   starfsvið	   barnaverndarnefndar	   sé	  

sérhæft	   í	   þjónustu	   sinni.	   Starfsmenn	   nefndarinnar	   meta	   alvarleika	  

tilkynningarinnar.	   Sérhæft	   starfsfólk	   starfar	   hjá	   barnaverndarnefndum	   og	   er	   það	  

flest	   staðsett	   hjá	   félagsþjónustu	   sveitarfélagsins	   (Barnaverndarstofa	   e.d.	   a;	  

Barnaverndarstofa,	  2012).	  

Í	   12.	   gr.	   barnaverndarlaga	   er	   kveðið	   á	   um	  hlutverk	   barnaverndarnefnda	  og	  

segir	  að	  nefndinar	  eiga	  að	  athuga	  hvernig	  aðbúnaður,	  uppeldisskilyrði	  og	  hátterni	  

sé	  á	  heimili	  barna	  sem	  tilkynnt	  hefur	  verið	  um.	  Nefndirnar	  eiga	  sem	  fyrst	  að	  meta	  

þarfir	  þeirra	  barna	  þar	  sem	  grunur	  leikur	  á	  að	  barn	  hafi	  orðið	  fyrir	  illri	  meðferð	  eða	  

búi	   við	   óviðunandi	   aðstæður.	   Þau	   stuðningsúrræði	   sem	   barnaverndarnefndir	  

notast	  við	  eiga	  að	  vernda	  börnin	  og	  tryggja	  hagsmuni	  og	  velferð	  þeirra.	  Samkvæmt	  

21.	   gr.	   barnaverndarlaga	   segir	   að	   þegar	   barnaverndarnefnd	   fær	   upplýsingar	   eða	  

tilkynningu	  um	  að	  heilsu	  eða	  þroski	  barns	  sé	  í	  hættu	  þá	  á	  hún	  strax	  eða	  innan	  sjö	  

daga	  að	  meta	  hvort	  ástæða	  þykir	  til	  að	  hefja	  könnun	  á	  málinu.	  Barnaverndarnefnd	  

ber	   skylda	  að	   tilkynna	   foreldum	  um	   tilkynninguna	   sem	  og	  upplýsa	  ákvörðun	   sína	  

hvort	  tilefni	  þykir	  til	  að	  hefja	  könnun,	  en	  þó	  er	  barnaverndarnefnd	  heimilt	  að	  fresta	  

tilkynningu	   til	   foreldra	   ef	   brýn	   þörf	   er	   á	   vegna	   rannsóknarhagsmuna.	   Ef	  

barnaverndarnefnd	   tekur	   á	   það	   ráð	   að	   kanna	   aðstæður	   og	   niðurstaða	   könnunar	  

bendir	   til	   þess	   að	   umönnun,	   aðbúnaði	   eða	   uppeldi	   barns	   þarfnist	   umbóta	   vegna	  

vanhæfni,	   vanrækslu	   eða	   framkomu	   foreldra	   sem	  og	  ef	   barn	   stefnir	   eigin	  þroska	  

eða	   heilsu	   í	   hættu	   með	   háttalagi	   sínu,	   á	   barnaverndarnefnd	   að	   gera	   skriflega	  

áætlun	   um	   meðhöndlun	   máls.	   Ef	   könnun	   bendir	   til	   þess	   að	   þörf	   sé	   á	   frekari	  

afskiptum	   frá	   barnaverndarnefnd	   á	   nefndin	   að	   veita	   stuðning	   í	   samvinnu	   við	  

foreldra	  og	  barn.	  Barnaverndarnefndir	  notast	  við	  ýmiss	  konar	  stuðningsúrræði	  fyrir	  

börn	   og	   fjölskyldur	   þeirra	   og	   oft	   þarf	   að	   nota	   fleira	   en	   eitt	   úrræði	   í	   senn	  

(Barnaverndarstofa,	  2012).	  	  

5.3 Barnahús	  

Barnahús	   hóf	   starfsemi	   sína	   þann	   fyrsta	   nóvember	   1998.	   Í	   fyrstu	   var	   Barnahús	  

tilraunaverkefni	   þar	   sem	   tilgangurinn	   var	   að	   athuga	   hvort	   þörf	   væri	   á	   sérstöku	  

úrræði	   fyrir	   börn	   sem	   hefðu	   orðið	   fyrir	   kynferðisofbeldi	   og	   þegar	   raunin	   var	   sú	  

festist	  starfsemin	  í	  sessi	  árið	  2001.	  Starfsemi	  Barnahúss	  hefur	  það	  að	  markmiði	  að	  

barn	  sem	  hefur	  orðið	  fyrir	  kynferðisofbeldi	  fái	  þá	  þjónustu	  sem	  það	  þarf	  á	  einum	  

stað,	  þar	  sem	  fagaðilar	  reyna	  eftir	  sinni	  bestu	  getu	  að	  koma	  í	  veg	  fyrir	  ítrekuð	  áföll	  

og	  upplifanir	  hjá	  barninu	  með	  viðtölum.	  Það	  þykir	  nauðsynlegt	  að	  barn	  þurfi	  ekki	  

að	   segja	  oft	   frá	   kynferðisbrotinu	  og	  er	  því	  miðað	  við	  að	  barnið	  þurfi	   aðeins	  einu	  

sinni	  að	  tjá	  sig	  um	  atvikið.	  Barnahús	  aðstoðar	  börn	  á	  aldrinum	  þriggja	  og	  hálfs	  árs	  

til	  15	  ára	  en	  í	  einhverjum	  tilfellum	  fá	  yngri	  börn	  þjónustu	  sem	  og	  ungmenni	  allt	  að	  

20	  ára	  aldri	  sem	  áður	  hafa	  fengið	  þjónustu	  frá	  stofnuninni	  og	  óska	  sjálf	  eftir	  frekari	  

aðstoð	  (Ólöf	  Ásta	  Farestveit,	  2011).	  

Barnahús	  er	  staðsett	  í	  barnvænu	  og	  kyrrlátu	  íbúðarhverfi.	  Reynt	  er	  að	  koma	  í	  

veg	  fyrir	  að	  börn	  þurfi	  að	  fara	  á	  marga	  ólíka	  staði	  á	  meðan	  á	  meðferð	  og	  rannsókn	  

máls	   stendur	   (Ólöf	   Ásta	   Farestveit,	   2011).	   Sú	   starfsemi	   sem	   fer	   fram	   innan	  

Barnahúss	   er	   meðal	   annars	   að	   sinna	   ráðgjöf	   og	   fræðslu	   við	   upphaf	   máls,	   taka	  

könnunarviðtöl	   við	  börn	   sem	  grunur	   leikur	  á	  um	  að	  hafi	  orðið	   fyrir	   kynferðislegu	  

ofbeldi,	  taka	  skýrslur	  af	  börnum	  fyrir	  dómi,	  framkvæma	  læknisskoðun	  á	  börnum	  og	  

sinna	  greiningu	  og	  meðferð	  fyrir	  börn.	  Allt	  þetta	  á	  við	  um	  þau	  börn	  sem	  orðið	  hafa	  

verið	  fyrir	  kynferðislegu	  ofbeldi	  eða	  ef	  grunur	  er	  um	  að	  slík	  misnotkun	  hafi	  átt	  sér	  

stað	  gagnvart	  barni.	  Þeir	  starfsmenn	  sem	  hafa	  fasta	  viðveru	  í	  Barnahúsi	  auk	  þeirra	  

sérfræðinga	   sem	   starfa	   þar	   eru	   kvensjúkdómalæknir,	   hjúkrunarfræðingur	   og	  

barnalæknir	  (Barnaverndarstofa,	  2008).	  

5.4 Barnaverndarstofa	  

Starfsemi	  Barnaverndarstofu	  hófst	  þann	  1.	  júní	  1995	  og	  er	  hún	  stjórnsýslustofnun	  

sem	   hefur	   yfirstjórn	   barnaverndarmála	   í	   umboði	   Velferðarráðuneytis.	  

Stjórnsýsluhlutverk	   stofunnar	   er	   að	   sjá	   um	   þær	   kærur	   og	   kvartanir	   sem	   berast	  

vegna	  starfa	  barnaverndarnefnda,	  hafa	  eftirlit	  með	  störfum	  nefndanna	  sem	  og	  sjá	  

til	   þess	   að	   ársskýrslur	   barnaverndarnefndanna	   skili	   sér	   til	   Barnaverndarstofu.	  

Barnaverndarnefndir	  fá	  einnig	  fræðslu	  frá	  Barnaverndarstofu	  er	  varðar	  barnavernd	  

ásamt	  því	   að	   fá	   ráðgjöf	   við	   lausn	  mála.	   Barnaverndarstofa	   hefur	   fræðsluhlutverk	  

sem	   felst	   einkum	   í	   að	   koma	   á	   framfæri	   fræðslu	   og	   upplýsingum	   til	   fagfólks	   og	  

almennings	   með	   því	   að	   halda	   ráðstefnur,	   fyrirlestra,	   námskeið	   fyrir	   verðandi	  

fósturforeldra,	  námskeið	  fyrir	  starfsfólks	  meðferðaheimila,	  með	  útgáfu	  handbókar	  

fyrir	  barnaverndarnefndir	  og	  útgáfu	  skýrslu	  um	  starfsemi	  innan	  Barnaverndarstofu	  

og	   barnaverndarnefnda	   (Barnaverndarstofa,	   e.d.	   b).	   Auk	   þess	   sér	  

Barnaverndarstofa	  um	  leyfisveitingar	  til	  fósturforeldra,	  hefur	  eftirlit	  og	  yfirumsjón	  

með	  rekstri	  sérhæfðra	  meðferðarheimila	  og	  á	  að	  efla	  þróunar-‐	  og	  rannsóknarstarf	  

á	  sviði	  barnaverndar	  (Barnaverndarstofa,	  2006).	  

Barnaverndarstofa	  hefur	  yfirumsjón	  með	  fósturmálum	  og	  á	  að	  sjá	  um	  að	  til	  

staðar	  séu	  fósturforeldrar	  til	  að	  veita	  börnum	  viðtöku	  í	  fóstur.	  Stofan	  sér	  þar	  með	  

um	  að	  sjá	  um	  mat	  á	  hæfni	  þeirra	  fósturforeldra	  sem	  óska	  eftir	  því	  að	  taka	  börn	   í	  

fóstur,	   aðstoðar	   barnaverndarnefndir	   við	   val	   á	   fósturforeldum	   og	   veitir	   þeim	  

ráðgjöf	   og	   þjálfun	   á	   þessu	   sviði.	   Hvers	   kyns	   starfsemi	   meðferðarheimila,	  

vistheimila,	  hjálparstöðva,	  neyðarathvarfa,	  sumarbúða	  og	  sumardvala	  er	  auk	  þess	  

háð	  leyfisveitingu	  Barnaverndarstofu	  (Barnaverndarstofa,	  2012).	  

Barnaverndarstofa	   á,	   samkvæmt	   reglugerð,	   að	   vinna	   að	   eflingu	   og	  

samhæfingu	  barnaverndarstarfs.	  Þar	  að	  auki	  á	  hún	  að	  sjá	  um	  að	  teymi	  sérfræðinga	  

sé	  myndað	  með	  það	  hlutverk	  að	  samhæfa	  samstarf	  meðferðarstofnana	  fyrir	  börn	  

og	  ungmenni.	  Í	  því	  teymi	  á	  að	  sitja	  einn	  fulltrúi	  frá	  hverri	  stofnun,	  það	  er	  frá	  Barna-‐	  

og	   unglingadeild	   Landspítalans,	   meðferðarstöð	   ríkisins	   fyrir	   unglinga	   og	  

Barnaverndarstofu.	  Starfsemi	  fagteymisins	  er	  á	  vegum	  Barnaverndarstofu	  og	  getur	  

stofan	   óskað	   eftir	   að	   fulltrúar	   úr	   öðrum	   stofnunum	   taki	   þátt	   í	   teymisvinnunni	  

(Reglugerð	  um	  Barnaverndarstofu	  nr.	  264/1995).	  	  

5.5 Starf	  félagsráðgjafa	  

Á	   Íslandi	   um	   árið	   1960	   komu	   fyrstu	   félagsráðgjafarnir	   til	   starfa	   eftir	   að	   hafa	  

stundað	  nám	   í	   félagsráðgjöf	   erlendis.	   Það	   var	   svo	  ekki	   fyrr	   en	  um	  hálfum	  áratug	  

síðar	   að	   rætt	   var	   um	   að	   rétt	   væri	   að	   hefja	   félagsráðgjafanám	   hér	   á	   landi	  

(Félagsráðgjafafélag	   Íslands,	   e.d.).	   Frá	   stofnun	   starfsgreinarinnar	   í	   félagsráðgjöf	  

hefur	  áhugi	  félagsráðgjafa	   legið	   í	  að	  hjálpa	  hverjum	  og	  einum	  við	  að	  geta	  hjálpað	  

sér	   sjálfum.	   Hlutverk	   félagsráðgjafa	   er	   þannig	   meðal	   annars	   að	   hjálpa	  

einstaklingum	  eða	  fjölskyldum	  til	  sjálfshjálpar,	  hvetja	  einstaklinga	  til	  valdeflingar	  og	  

hjálpa	  einstaklingum	  að	  finna	  eigin	  bjargráð	  (Farley,	  Smith	  og	  Boyle,	  2009).	  	  

Félagsráðgjafar	  eru	  í	  meirihluta	  meðal	  barnaverndarstarfsmanna	  enda	  fá	  þeir	  

beina	   kennslu	   um	   barnaverndarvinnu	   (Anni	   G.	   Haugen,	   2008;	   Freydís	   Jóna	  

Freysteinsdóttir,	  2005).	  Félagsráðgjafi,	  sem	  og	  aðrir	  barnaverndarstarfsmenn,	  sem	  

starfa	   hjá	   barnaverndarnefndaryfirvöldum	   þurfa	   að	   hafa	   góða	   þekkingu	   á	  

barnaverndarlögunum	   auk	   ýmissa	   annarra	   laga.	   Hann	   þarf	   einnig	   að	   hafa	   góða	  

þekkingu	  á	  þroska,	  styrkleika,	  líðan	  og	  þörfum	  barna,	  þekkja	  merki	  sem	  geta	  gefið	  í	  

skyn	  að	  um	  vanrækslu	  eða	  ofbeldi	  sé	  að	  ræða	  og	  geta	  greint	  einkenni	  vanrækslu	  og	  

ofbeldis.	   Þar	   að	   auki	   þarf	   barnaverndarstarfsmaður	   að	   hafa	   þá	   færni	   og	   næmni	  

sem	  þarf	  til	  að	  ná	  góðu	  samstarfi	  við	  barnið	  og	  fjölskylduna,	  mynda	  traust	  og	  skapa	  

það	  andrúmsloft	  sem	  nauðsyn	  ber	  til	  svo	  hægt	  sé	  að	  vinna	  saman	  að	  því	  að	  breyta	  

og	  bæta	  umönnun	  og	  aðstæðum	  barnsins.	  Til	  að	  hægt	  sé	  að	  vinna	  að	  uppbyggilegri	  

lausn	  fyrir	  barnið	  getur	  verið	  nauðsynlegt	  að	  hafa	  gott	  samstarf	  við	  annað	  fagfólk,	  

til	  að	  mynda	  úr	  skóla	  og	  heilsugæslu.	  Yfirsýn	  yfir	  þau	  úrræði	  sem	  eru	  í	  boði	  hverju	  

sinni	  og	  þekking	  á	  meðferðarstarfi	  með	  börnum	  og	  fjölskyldum	  getur	  einnig	  skipt	  

sköpum	  (Anni	  G.	  Haugen,	  2008).	  

Í	   starfi	   sínu	   þarf	   félagsráðgjafi	   að	   hafa	   kunnáttu	   og	   færni	   til	   að	   horfa	   á	  

vanlíðan,	   sársauka,	   vangetu	   og	   ofbeldi	   sem	   oftar	   en	   ekki	   er	   að	   finna	   í	  

barnaverndarstarfinu.	  Hann	  þarf	  þó	  að	  gæta	  þess	  að	   láta	   tilfinningar	   sínar	  hvorki	  

láta	  buga	  sig	  né	  stjórna	  því	  hvernig	  hann	  vinnur	  að	  tilteknu	  máli.	  Á	  sama	  tíma	  þarf	  

að	   halda	   samstarfinu	   við	   samstarfsaðila	   og	   fjölskylduna	   jákvæðu	   svo	   hægt	   sé	   að	  

halda	   starfinu	   áfram.	   Til	   þess	   að	   vera	   fær	   um	   þetta	   þarf	  

barnaverndarstarfsmaðurinn	   að	   hafa	   góða	   innsýn	   í	   eigin	   viðhorf,	   tilfinningar,	  

fordóma	   sem	  og	  að	   geta	  notað	  handleiðslu.	  Með	  þessu	  má	   segja	   að	  ekki	   er	   nóg	  

fyrir	  barnaverndarstarfsmann	  að	  vera	  með	  þekkingu	  og	  formlega	  menntun	  heldur	  

skipta	  persónulegir	  þættir	  hans	  einnig	  miklu	  máli	  (Anni	  G.	  Haugen,	  2008).	  	  

Umræða	  
Í	   inngangi	   ritgerðarinnar	   var	   lögð	   áhersla	   á	   að	   gera	   grein	   fyrir	   afleiðingum	  

kynferðisofbeldis	  og	  hversu	  alvarlegar	  þær	  geta	  verið	   fyrir	  barn	  og	  þar	  með	   fylgt	  

barninu	   langt	   fram	   á	   fullorðinsaldur.	   Fyrning	   brota	   getur	   einnig	   haft	   áhrif	   á	  

þolendurna,	   en	   með	   breytingu	   laga	   um	   kynferðisbrot	   er	   að	   öllu	   jöfnu	   hægt	   að	  

komast	  hjá	  frekari	  áhrifum.	  Viðfangsefnið	  er	  sífellt	  að	  færast	  ofar	  í	  umræðunni	  og	  

má	   velta	   því	   fyrir	   sér	   af	   hverju	   hún	   hefur	   ekki	   alltaf	   verið	   ein	   af	   þeim	   helstu	   í	  

samfélaginu.	   Hér	   á	   eftir	   mun	   ég	   fara	   yfir	   það	   helsta	   sem	   fram	   kom	   í	   umfjöllun	  

minni	   með	   spurningar	   að	   leiðarljósi	   sem	   settar	   voru	   fram	   í	   inngangi,	   auk	  

vangaveltna	  minna	  er	  varðar	  málefnið.	  

Oft	   getur	   reynst	   erfitt	   að	   samræma	   skilgreiningar	   kynferðislegs	   ofbeldis	   en	  

meðal	  skilgreininga	  er	  sú	  að	  kynferðislegt	  ofbeldi	  gagnvart	  börnum	  lýsir	  sér	  á	  þann	  

hátt	  að	  barn	  er	  þvingað	  gegn	  vilja	  sínum	  til	  að	  taka	  þátt	  í	  kynferðislegri	  athöfn,	  til	  

að	   mynda	   ef	   barn	   er	   neytt	   til	   kynferðismaka	   eða	   þvingað	   til	   að	   snerta	   kynfæri	  

viðkomandi.	  Kynferðislegt	  ofbeldi	  getur	  falið	  í	  sér	  til	  að	  mynda	  þukl,	  kossa	  og	  káf	  á	  

líkama	  barns.	  Auk	  þess	  eru	  oft	  notuð	  orð	  eða	  myndir	  af	  kynferðislegum	  toga	  sem	  

getur	   valdið	   barninu	   skaða.	   Skilgreiningar	   og	   flokkunarkerfið	   (SOF)	   hefur	   flokkað	  

alvarleika	  kynferðisofbeldis	  í	  þrjú	  stig.	  Fyrsta	  og	  alvarlegasta	  stigið	  er	  þegar	  um	  er	  

að	   ræða	  munnmök	  eða	   samfarir	   á	  milli	   barns	  og	   geranda.	  Annað	   stigið	   er	   þegar	  

gerandi	  þuklar	  á	  barni	  innan	  klæða	  þess	  eða	  barn	  er	  látið	  þukla	  á	  geranda	  á	  sama	  

hátt	  og	  þriðja	  stigið	  er	  þegar	  barn	  er	  þuklað	  utan	  klæða	  eða	  látið	  þukla	  á	  fullþroska	  

einstaklingi	  utan	  klæða	  og	  þegar	  teknar	  eru	  myndir	  af	  barni	  af	  kynferðislegum	  toga	  

og	   þeim	   sýndar	   samskonar	   myndir.	   Börn	   geta	   aldrei	   veitt	   samþykki	   sitt	   á	  

kynferðislegri	   athöfn	   þar	   sem	   þau	   hafa	   hvorki	   aldur	   né	   þroska	   til	   þess	   að	   skilja	  

hana.	  	  

Þolendur	  kynferðislegs	  ofbeldis	  eru	  í	  flestum	  tilvikum	  kvenkyns.	  Fjölmennasti	  

þolendahópurinn	   er	   á	   aldrinum	  6-‐13	   ára	   og	   samkvæmt	   rannsóknum	  eiga	   börn	   á	  

aldrinum	   sjö	   til	   tíu	   ára	   mest	   á	   hættu	   að	   verða	   fyrir	   kynferðislegri	   misnotkun.	  

Rannsóknir	  hafa	  sýnt	  að	  meirihluti	  þeirra	  barna	  sem	  orðið	  hafa	  fyrir	  kynferðislegu	  

ofbeldi	   segja	   ekki	   frá	   ofbeldinu	   á	   þeim	   tíma	   sem	   það	   átti	   sér	   stað.	   Skömm,	  

sektarkennd	  og	  vanþekking	  eru	  meðal	  annars	  ástæður	   fyrir	  því	  að	  þolendur	  þora	  

ekki	  að	  segja	  frá	  ofbeldinu	  sem	  segir	  okkur	  það	  að	  hlutverk	  okkar	  í	  samfélaginu	  er	  

að	   halda	   umræðu	   um	   kynferðisofbeldi	   uppi	   til	   að	   auka	   þekkingu	   okkar	   á	  

viðfangsefninu	  og	  reyna	  að	  koma	  í	  veg	  fyrir	  að	  börn	  haldi	  ofbeldinu	  leyndu.	  	  

Þegar	   börn	   fara	   að	   sýna	   óeðlilega	   kynferðislega	   hegðun	   getur	   það	   verið	  

merki	  um	  að	  kynferðisleg	  misnotkun	  hafi	  átt	  sér	  stað.	  Auk	  þess	  eiga	  börn	  sem	  hafa	  

verið	   misnotuð	   það	   til	   að	   sýna	   sjálfskaðandi	   hegðun	   eða	   önnur	   hegðunarfrávik.	  

Stúlkur	  eiga	  það	  frekar	  til	  að	  skera	  sig	  á	  meðan	  drengir	  sýna	  oftar	  ofbeldishegðun	  

gagnvart	  öðrum.	  Þegar	  börn	  eru	  síðan	  komin	  á	  fullorðinsaldur	  eiga	  þau	  það	  til	  að	  

sýna	  ýmis	  einkenni	  vegna	  ofbeldisins,	  þar	  á	  meðal	  að	  hafa	  óbeit	  á	  kynlífi,	  eiga	  erfitt	  

með	  að	  viðhalda	  ástarsambandi,	  sjálfstraust	  og	  sjálfsvirðing	  getur	  verið	  takmörkuð,	  

þau	  geta	  upplifað	  sektarkennd,	  sállíkamleg	  einkenni	  og	  að	  lokum	  eru	  þau	  líklegri	  til	  

að	  beita	  aðra	  kynferðislegu	  ofbeldi	  þar	  á	  meðal	  eigin	  börn.	  	  

Ýmsar	   afleiðingar	   geta	   fylgt	   börnum	   langt	   fram	   á	   fullorðinsaldur	   en	   hver	  

kynferðisleg	   misnotkun	   fer	   eftir	   aðstæðum.	   Hægt	   er	   að	   flokka	   afleiðingar	  

kynferðisofbeldis	   í	  skammtíma-‐	  og	   langtímaafleiðingar.	  Skammtímaafleiðingar	  eru	  

til	   að	  mynda	   óeðlileg	   kynferðisleg	   hegðun,	   erfiðleikar	   í	   skóla	   og	   áfengis-‐	   og/eða	  

fíkniefnavandi.	   Langtímaafleiðingar	   hrjá	   yfirleitt	   fullorðna	   einstaklinga	   sem	   fela	   í	  

sér	  kvíða,	  þunglyndi,	   sektarkennd	  og	  kynlífsvandamál.	  Sýnt	  hefur	  verið	   fram	  á	  að	  

tveir	   þriðju	   barna	   upplifa	   misalvarlega	   erfiðleika	   félagslega	   og/eða	  

hegðunarerfiðleika	  eftir	  að	  hafa	  orðið	  fyrir	  kynferðislegu	  ofbeldi.	  Í	  sumum	  tilfellum	  

á	  barn	  það	  til	  að	  ásaka	  sig	  sjálft	   fyrir	  það	  sem	  gerðist	  og	  ef	  svo	  er	  komið	  er	  barn	  

ólíklegra	  til	  að	  segja	  frá	  ofbeldinu	  og	  getur	  sektarkenndin	  fylgt	  barninu	  langt	  fram	  á	  

fullorðinsaldur.	  Versta	  afleiðing	  kynfeðisofbeldis	  er	  þegar	  þolendur	  taka	  sitt	  eigið.	  

Þær	   kenningar	   sem	   farið	   var	   yfir	   er	   tengjast	   kynferðislegu	   ofbeldi	   eru	  

feðraveldi	   og	   fjölskyldukerfiskenningar.	   Feðraveldi	   er	   sú	   birtingarmynd	   að	  

karlmenn	  hafa	   yfirráð	   yfir	   börnum	  og	   konum	   innan	   fjölskyldunnar	   og	   gengur	   ein	  

kenning	   er	   varðar	  ofbeldi	   út	   frá	   því	   að	   kynferðislegt	   ofbeldi	   gagnvart	   börnum	   sé	  

vandamál	  út	  af	  því	  misrétti	  sem	  sé	  milli	  karla	  og	  kvenna.	  Konur	  og	  börn	  hafa	  sætt	  

kynferðislegri	   misnotkun	   af	   hálfu	   karla	   vegna	   þeirrar	   minnihlutastöðu	   sem	   börn	  

hafa	   verið	   í.	   Fjölskyldukerfiskenningar	   leggja	   áherslu	   á	   að	   hegðun	   móður	   getur	  

stuðlað	  að	  því	  að	  barn	  verði	  fyrir	  misnotkun.	  Mæður	  beri	  gjarnan	  ábyrgð	  að	  hluta	  á	  

misnotkuninni	  þar	  sem	  þær	  hafi	  ekki	  sinnt	  kynferðislegum	  löngunum	  feðra	  og	  var	  

því	  talið	  að	  kynlífsleysi	  leiddi	  til	  þess	  að	  eiginmenn	  leituðu	  fullnægingar	  hjá	  öðrum	  

meðlimum	  fjölskyldunnar.	  	  

Oftar	  en	  ekki	  er	  hægt	  að	  fá	  betra	  innsýn	  í	  ýmsar	  aðstæðar	  og	  upplifanir	  með	  

frásögnum	  einstaklinga	  sem	  sjálfir	   segja	   frá	   reynslu	  sinni	  á	   tilteknum	  atburðum.	   Í	  

kafla	  um	  frásagnir	  þolenda	  úr	  fjölmiðlum	  fékkst	  betra	  innsæi	  í	  það	  hvernig	  ofbeldið	  

fer	   fram	  og	   hvaða	   áhrif	   það	   hefur	   haft	   á	   nokkra	   þolendur.	   Það	   sem	  þolendurnir	  

áttu	   allir	   sameiginlegt	   sem	   fjallað	   var	   um,	   var	   að	   þeir	   ásökuðu	   sig	   sjálfir	   um	  

ofbeldið	  og	  enginn	  af	  þeim	  sagði	  frá	  ofbeldinu	  strax	  eftir	  að	  það	  hafði	  átt	  sér	  stað.	  

Það	  má	  með	  sanni	  segja	  að	  ofbeldið	  hafi	  haft	  ýmsar	  afleiðingar	   fyrir	  þá	  þolendur	  

sem	   fjallað	   var	   um,	   til	   að	   mynda	   glímdi	   María	   við	   tilfinningalegar	   afleiðingar	   í	  

áratugi.	   Fyrir	   Gunnar	   var	   kynlíf	   skömm,	  Hilmar	   sagðist	   þurfa	   að	   glíma	   við	  marga	  

fylgikvilla	  sem	  hann	  þurfi	  að	  takast	  á	  við	  dags	  daglega	  og	  á	  þar	  að	  auki	  erfitt	  með	  

traust.	  Bjartmar	  tók	  það	  einnig	  fram	  að	  hann	  væri	  ekki	  að	  segja	  frá	  þessu	  ofbeldi	  

sextugur	   ef	   það	   hefði	   ekki	   haft	   áhrif	   á	   hann.	   Það	   sem	   hafði	   jafnframt	   áhrif	   á	  

þolendurna	  var	   fyrning	  brotanna	  og	  þegar	  brot	  er	  orðið	   fyrnt	  er	  ekki	  hægt	  að	   fá	  

réttlæti	  framgengt.	  Því	  er	  óhætt	  að	  segja	  að	  fyrning	  brota	  geti	  haft	  afleiðingar	  fyrir	  

þolendur	  þar	  sem	  þeir	  upplifa	  meðal	  annars	  óréttlæti	  og	   jafnvel	  áhugaleysi	  og	   fá	  

þar	   af	   leiðandi	   ekki	   þau	   viðbrögð	   sem	   við	   mátti	   búast	   þegar	   þeir	   segja	   frá	  

ofbeldinu.	  	  

Það	   eru	   til	   mörg	   önnur	   dæmi	   en	   hjá	   þeim	   þolendum	   sem	   fjallað	   var	  

sérstaklega	   um,	   um	   að	   þolendur	   leggji	   fram	   kæru	   mörgum	   árum	   og	   jafnvel	  

áratugum	   eftir	   að	   brotið	   hefur	   verið	   gegn	   þeim	   en	   þá	   hefur	   brotið	   að	   öllum	  

líkindum	   verið	   fyrnt.	  Með	   fyrningu	   er	   átt	   við	   að	   á	   ákveðnum	   tíma	   liðnum	  missir	  

ríkisvald	  rétt	  sinn	  til	  að	  koma	  fram	  refsingu	  eða	  öðrum	  viðurlögum	  fyrir	  afbrot.	  Árið	  

2007	   voru	   gerðar	   breytingar	   á	   fyrningarreglum	   almennra	   hegningarlaga	   vegna	  

kynferðisbrota	   gegn	   börnum.	   Með	   breytingunni	   hefur	   fyrning	   vegna	   alvarlegra	  

kynferðisbrota	   verið	   afnumin	   og	   í	   stað	   þess	   að	   fyrningarfrestur	   fyrir	   vægari	  

kynferðisbrot	  hefjist	  við	  14	  ára	  aldur,	  hefst	  hann	  þegar	  barn	  hefur	  náð	  18	  ára	  aldri.	  

Áður	  voru	  ófyrnanleg	  brot	  aðeins	  þau	  sem	  gátu	  varðað	  ævilöngu	  fangelsi,	  svo	  sem	  

landráð	  og	  manndráp,	  en	  þó	  svo	  að	  ekkert	  kynferðisbrot	  gegn	  börnum	  geti	  varðað	  

ævilöngu	  fangelsi	  var	  ákveðið	  að	  fella	  slík	  brot	  þarna	  undir.	  Þessar	   lagabreytingar	  

munu	   að	   öllum	   líkindum	   hafa	   einhver	   áhrif	   á	   líðan	   þolenda	   sem	   geta	   kært	  

kynferðisbrotin	  þó	  svo	  að	  ofbeldið	  hafi	  átt	  sér	  stað	  fyrir	  einhverjum	  árum	  síðan.	  	  

Kynferðislegt	  ofbeldi	  er	  alvarlegt	  og	  á	  undir	  engum	  kringumstæðum	  að	  eiga	  

sér	  stað,	  enda	  getur	  refsing	  við	  slíkt	  brot	  varðað	  allt	  að	  16	  ár	  í	  fangelsi.	  Ef	  einhver	  

veit	   fyrir	   víst	   að	   slíkt	   athæfi	   á	   sér	   stað	   gagnvart	   barni	   ber	   honum	   skylda	   að	   láta	  

barnaverndarnefnd	  vita.	  Það	  sama	  má	  segja	  ef	  viðkomandi	  hefur	  grun	  um	  að	  barn	  

sé	   fyrir	   ofbeldi	   eða	   annarri	   vanvirðandi	   háttsemi.	   Tilkynnandi	   getur	   óskað	  

nafnleyndar	  gagnvart	  öðrum	  en	  barnaverndarnefndinni	  og	  þarf	  því	  ekki	  að	  óttast	  

að	  nafn	  hans	  verði	  getið.	  Barnaverndarnefndir	  taka	  á	  móti	  tilkynningum	  þegar	  þær	  

berast	  og	  ef	  ástæða	  telst	  til	  eiga	  nefndirnar	  að	  athuga	  hvernig	  aðbúnaður	  barna	  sé	  

á	   heimili	   þeirra.	   Nefndirnar	   meta	   síðan	   sem	   fyrst	   hvort	   þörf	   sé	   á	  

stuðningsúrræðum	   sem	   eiga	   að	   vernda	   börnin	   og	   tryggja	   hagsmuni	   og	   velferð	  

þeirra.	   Í	   Barnahúsi	   fara	   fram	   viðtöl	   við	   börn	   sem	   hafa	   orðið	   fyrir	   kynferðislegu	  

ofbeldi	   eða	   ef	   grunur	   leikur	   á	   um	   að	   börn	   hafi	   orðið	   fyrir	   kynferðislegu	   ofbeldi.	  

Miðað	  er	  við	  að	  barnið	  þurfi	  aðeins	  að	  tjá	  sig	  um	  atvikið	  á	  einum	  stað.	  Barnahús	  sér	  

meðal	   annars	   um	   að	   sinna	   ráðgjöf	   og	   fræðslu	   við	   upphaf	   máls,	   tekur	  

könnunarviðtöl	   fyrir	   barnaverndarnefndir,	   annast	   skýrslutöku,	   framkvæmir	  

læknisskoðun	   á	   börnum	   og	   sinnir	   greiningu	   og	   meðferð	   fyrir	   börn.	  

Barnaverndarstofan	  sér	  síðan	  um	  að	  koma	  á	   framfæri	   fræðslu	  og	  upplýsingum	  til	  

fagfólks	  og	  almennings	  ásamt	  því	  að	  veita	  barnaverndarnefndum	  fræðslu	  er	  varðar	  

barnavernd	   sem	   og	   ráðgjöf	   við	   lausn	   mála.	   Auk	   þess	   hefur	   Barnaverndarstofa	  

yfirumsjón	  með	  fósturmálum	  og	  sér	  um	  leyfisveitingar	  ýmissa	  stofnana.	  

Félagsráðgjafi	   sem	   starfar	   innan	   barnaverndarnefndar	   þarf	   að	   hafa	   góða	  

þekkingu	  og	   kunnáttu	   til	   að	  meðhöndla	  mál	   er	   varðar	   kynferðislegt	   ofbeldi	   gegn	  

börnum.	   Góð	   þekking	   á	   þroska	   og	   líða	   barna	   ásamt	   því	   að	   geta	   greint	   einkenni	  

ofbeldis	  eða	  vanrækslu	  er	  meðal	  annars	  það	   sem	   félagsráðgjafi	  þarf	   að	  hafa	  góð	  

tök	  á.	  Samstarf	  félagsráðgjafa	  við	  barn	  og	  fjölskyldu	  er	  einnig	  nauðsynlegt	  til	  að	  ná	  

að	  bæta	  umönnun	  og	  aðstæður	  barnsins.	  Það	  er	  þó	  ekki	  nóg	  fyrir	  félagsráðgjafa	  að	  

hafa	  þekkingu	  og	  formlega	  menntun	  í	  starfi	  sínu,	  heldur	  þarf	  hann	  einnig	  að	  þekkja	  

tilfinningar	  sínar	  og	  hafa	  stjórn	  á	  þeim.	  	  

Eins	   og	   gefið	   hefur	   verið	   til	   kynna	   í	   þessari	   ritgerð	   hefur	   kynferðisofbeldi	  

ýmsar	   afleiðingar	   í	   för	   með	   sér.	   Að	   mínu	   mati	   eiga	   allir	   í	   samfélaginu	   að	   vera	  

meðvitaðir	  um	  að	  kynferðisofbeldi	  gegn	  börnum	  er	  að	  öllu	  jöfnu	  algengara	  en	  búist	  

er	  við	  og	  því	  þarf	  hver	  og	  einn	  að	  vera	  vakandi	  fyrir	  ýmsum	  einkennum	  hjá	  börnum	  

sem	  geta	  gefið	  til	  kynna	  að	  ofbeldi	  hafi	  átt	  sér	  stað	  gegn	  barni.	  Auk	  þess	  tel	  ég	  það	  

nauðsynlegt	  að	  upplýsa	  börn	  um	  kynferðislegt	  ofbeldi	  og	  hvetja	  þau	  til	  að	  segja	  frá	  

ef	   þau	   hafa	  með	   einhverjum	   hætti	   verið	   neydd	   til	   slíkra	   athafna,	   hvort	   sem	   um	  

ræðir	  með	  fjölskyldumeðlimi,	  kunnugum	  aðila	  eða	  ókunnugum	  aðila.	  Barn	  þarf	  að	  

vita	  að	  ef	  brotið	  er	  á	  þeim	  kynferðislega,	  þá	  er	  það	  ekki	  barninu	  sjálfu	  að	  kenna	  og	  

því	  fyrr	  sem	  barnið	  fær	  viðeigandi	  aðstoð,	  því	  meiri	  líkur	  eru	  á	  að	  hægt	  sé	  að	  koma	  

í	  veg	  fyrir	  frekari	  afleiðingar	  ofbeldisins.	  Ég	  get	  með	  vissu	  sagt	  að	  þessi	  skrif	  mín	  um	  

kynferðislegt	  ofbeldi	  gagnvart	  börnum	  hafi	  aukið	  þekkingu	  mína	  til	  muna	  er	  varðar	  

þetta	   viðfangsefni	   og	  mun	  ég	   í	   framtíðinni	   halda	   áfram	  að	  hafa	   augun	  opin	   fyrir	  

málefninu	  sem	  og	  hvetja	  aðra	  í	  kringum	  mig	  til	  að	  vera	  meðvitaðir	  um	  kynferðislegt	  

ofbeldi	  sem	  þvi	  miður	  á	  sér	  stað	  í	  þessu	  litla	  þjóðfélagi	  sem	  við	  búum	  í.	  	  

